
(سورۃ البقرہ (۸۳۔۸۸)(
ﴝ؁ؤ ؂ﭨؽ ﺲﯱ ٙ ؁ﮢ؇ﴶی ﱎ ڦﴠﴔ ؁ﱘ ؀ﲱﺤ ﴝسﳊ؀ﲃە ؁ﰑؿ ﴤ؟ﴥ ؀ﲟۥ ﴝ؀ﵸ ﴝ؀ﵺ ﴝﰤﳈ؀ ﲶﮗ ﵫ ﴤ؂ﴊ؀ ؀﵀ﴲ ﴝ؄ۚ؀ ؀ﲉﴽﴲﺚ ۏ ۘﵷ ؁ﱘ ﰚ ﳫ ﴝ؂ٖ ﻔ﮶ﴔﮢ ﴝ؁ؤ ؂ﭨؽ ﺲﴩ ﱎ ۅﴔ ؕﳝﴷﱄ ﴝﱎ ۫ﮀﴔ ؂ﮂ ﴈ ؕفإﱄ ۏ ؂ﰓجێ ﴝ؂ٖ ﯫﴠﴔﮣ ۏ ؂ٖ ﮕﱒﴩ ﭸﴔ ؂ﮂ ﴝ۫ﮀﴔ ﰎﭶ ﳫ ﴈ ؕفإﮐﺑ ۠ﴠﴔ ﯚ سﱔﮭ ﴝ؀ﴈﴝ؀ﴒﺚﴝ؁ﴗ لۛﱄ ؃ﱂﴥ ﭽﴠﮒ ﴝﮓ ﷎ﳗ ﯜ ؁ﭱ؀ﯹﺚ ؂ﳽﳭﴔ ڌ ؀ﲦ ﴝﮗﴠﴔ ىﺆ ﰞ ﭪ؇ﴭ ﴆ ﮍ آﲤ ﳪ ؁ﱘ ﵞﻗ ﰥ ؀﴿ﴰ ؀ﲁَﺆ ﴝ۟ﳖ ؀ﲝ ۊ؞ﴠﴔ ؁ﳐ ؂ﱀ ؀ﲗ؀؉ﺚ ﴝﳚ ؀ﲲ ﭗﴫ ﯣ ڰﴔﮤ ؃ﴛﳒ ؀ﲅۖ ؀ﺭﴞ؀ ؀﴿ﴲ ؀ﲁَ سﱗﭯﴰﺑ ﰙ ﭡ ﳅ ؀ﲗ؀؍ ﴝﱎ ﮒ لﴠﴔﮥﺟ ﴝﲞ ؄ُ ﴍﲓ ؀ﲧ ﴝﮯ ﴃ ڨﮈ سﲈﱾﺑ ﴝ؄ُ ﳈ ؀﮺ ﳳﮮ ؀ﱟ ﴝ؂ںڑ ڼﴠﯛ ؀ﴮﮗﺚ ؂ﴟ ﭖﴷﱄ اﮨﵓ ې ﱎ ڣﴥ ؂ﮈ ؀ﺻێﺆ ﴝﭶ ﰶڬﺑ ﴝﰎﭶ ﭸﴔﮦ ﴝﯺﳈ؀ ﰝ؞ ﲷﺚ ۋ ﶪ ؀ﲲ ﲿﮐ ﴞ ﳟ ۡﳭﴔﮧ
ترجمہ:
· (وہ وقت یادکرو) جب ہم نے بنی اسرائیل سے پختہ عہد لیا تھا کہ تم اللہ کے سوا کسی کی عبادت نہیں کروگے اور والدین سے رشتہ داروں سے ،یتیموں سے اورمسکینوں سے اچھا برتاؤ کروگے اورلوگوں سے بھلی باتیں کہنا اورنماز قائم رکھنا اور زکوۃ دینا پھرتم (اس عہدسے ) پھرگئے مگر تم میں تھوڑے لوگ  (اس عہدپر قائم رہے)اورتم ہوہی اعراض کرنے والے ۔
· اور (وہ وقت یادکرو) جب ہم نے تم سے پختہ وعدہ لیاتھا کہ آپس میں خون ریزی نہیں کروگے اور نہ اپنے لوگوں کواپنے گھروں (وطن) سے نکالوگے پھر تم نے (اس عہدکا) اقرار بھی کیاتھا اورتم اس کے گواہ ہو۔
· پھر تم وہی لوگ ہو جوآپس میں خونریزی کرتے ہو اور اپنے کچھ لوگوں کو ان کے گھروں سے نکالتے ہو گناہ اورظلم کے ساتھ ،ان پر چڑھائی کرتے ہو اوراگر وہی قیدی ہوکر تمہارے پاس آئیں تو فدیہ دے کر انہیں چھڑالیتے ہو حالانکہ ان کا نکالنا ہی تم پرحرام تھا ۔کیاتم کتاب(تورات) کے بعض (احکام) کومانتے ہواوربعض کاانکارکرتے ہو۔ پس جوکوئی تم میں سے ایسا کرے اس کی سزااس کے سواکیا ہوسکتی ہے کہ دنیا میں ذلیل وخوار ہوں اورقیامت کے دن شدیدترین عذاب کی طرف لوٹادئیے جائیں ۔  اوراللہ تمہارے عملوں سے بے خبر نہیں ہے۔
· یہ وہی لوگ ہیں جنہوں نے آخرت کے بدلے دنیا کی زندگی کوخرید(پسندکر) لیالہٰذا نہ توان سے عذاب ہلکا کیاجائے گا اورنہ( کہیں سے ) ان کی مدد کی جائے گی۔ 

· اوربلاشبہ ہم نے موسی ؑ کوکتاب دی ا وراس کے بعدپے درپے رسول بھیجے اورمریم کے بیٹے عیسیؑ کو واضح نشانیاں (معجزات ) دیئے اورہم نے تقویت دی ان کو روح القدس (جبریل امین)  کے ذریعے پھر جب کوئی رسول کوئی ایسی چیز لایاجوتمہاری نفسانی خواہشات کے خلاف تھی توتم اکڑگئے کچھ نبیوں کوتم نے مکمل جھٹلایا اورکچھ کو تم قتل کرتے رہے۔
· یہودی کہتے ہیں ہمارے دلوں پرتوغلاف چڑھے ہوئے ہیں۔ نہیں نہیں بلکہ اللہ نے ان کے کفرکی وجہ سے ان پرلعنت کی ہے (اس لئے ) ان میں سے  تھوڑے ہی ایمان لاتے ہیں ۔
تفسیر وتشریح:
ﴝ؁ؤ ؂ﭨؽ ﺲﯱ ٙ ؁ﮢ؇ﴶی ﱎ ڦﴠﴔ ؁ﱘ ؀ﲱﺤ …..الخ
اس آیت سے لے کر آیت نمبر۸۶ تک یہ بیان ہوگا کہ بنی اسرائیل کے آباء واجداد ہی خباثتوں کے مرتکب نہیں تھے موجودہ بنی اسرائیل بھی شرارتوں اورخباثتوں میں کسی سے کم نہیں۔ یہ ان کی پہلی خباثت ہے کہ ان سے تورات میں ان احکام پرعمل پیرا ہونے کا عہدلیاگیا تھا کہ عبادت وپکار صرف اللہ کی کریں گے،  والدین کے ساتھ ساتھ رشتے داروں ،یتیموں اورمساکین کے ساتھ اچھا سلوک کروگے ،لوگوں کے ساتھ حسن سلوک سے پیش آؤگے، نماز اورزکوۃ کی پابندی کروگے، مگر تم نے اس عہد کی ہردو رمیں توڑا، توحید کو چھوڑکر شرک کاراستہ اختیارکیا اور انسانی حقوق پامال کیے۔
ﴝ؁ؤ ؂ﭨؽ ﺲﴩ ﱎ ۅﴔ ؕﳝﴷﱄ  …..الخ
یہ موجودہ بنی اسرائیل کی دوسری خباثت کا ذکر ہورہاہے۔ مد ینہ میں اوس  اورخزرج نامی دو قومیں آبادتھیں، یہ آپس میں دشمن تھے اور ان کے درمیان جنگیں ہوتی رہتی تھیں۔ مدینے میں یہودیوں کے دوقبیلے بنوقریظہ اوربنو نضیر اقلیت میں تھے،جب اوس اورخزرج کی لڑائی ہوتی تو بنوقریظہ اوس کے ساتھی بنتے اور بنونضیر خزرج کے طرف دارہوکرلڑتے اورجنگ کے دوران فریقین میں سے کئی لوگوں کو اپنے گھروں سے بے دخل ہوناپڑتا حالانکہ انہوں نے عہد کررکھا تھا کہ اپنے ہم مذہبوں کاخون بھی نہیں بہائیں گے اور انہیں جلاوطن بھی نہیں کریں گے ۔
پھر لطف کی بات یہ کہ جب وہ ایک دوسرے کے قیدی بنتے تو فدیہ دے کران کوچھڑاتے۔ جب چھڑانے کی وجہ پو چھی جاتی تو کہتے یہ تورات کاحکم ہے ،اس لیے ہم ایساکر رہے ہیں حالانکہ اسی تورات میں یہ بھٖی حکم تھا کہ آپس میں خون ریزی نہ کرو ۔ ان کو کہا گیا کتاب کے کچھ حصوں کو مانتے ہو اور بعض کا انکارکرتے ہو۔
ﴝﲞ ؄ُ ﴍﲓ ؀ﲧ ﴝﮯ ﴃ ڨﮈ سﲈﱾﺑ …..الخ
اس آیت میں بیان فرمایاگیا کہ احکام الہی کاماننا تودورکی بات ہے بنی اسرائیل کے آباء واجداد اتنے کج رو اورسنگدل تھے کہ وہ انبیاء کی تکذیب کرتے رہے اورکچھ انبیاء کوقتل تک کردیا ۔البینات سے مراد معجزات اور ر وح القدس سے مراد جبریل ہے ۔ انبیاء کی تکذیب تمہارا پرانا وطیرہ ہے، اس خباثت کے باوجود کہتے ہیں کہ ہمارے دل غلاف میں لپٹے ہوئے محفوظ ہیں، جن پرآخری نبی کی تبلیغ ودعوت اثرانداز نہیں ہوسکتی ۔
3

عَـنْ عَـبْدِ اللّٰہ بْنِ عَمْـرٍو ؓ اَنَّ الـنَّبِیَّ ﷺ قَالَ زَوَالُ الدُّنْیَا أَھْوَنُ عَـلَی اللّٰہِ مِنْ قَـتْلِ رَجُـلٍ مُسْلِمٍ۔


(ترمذی ،مشکوۃ ،کتاب القصاص)
ترجمہ:
سیدنا عبداللہ بن عمرو ؓ کا بیان ہے کہ رسول اللہ ﷺ نے ارشاد فرمایا: 

‘‘اس پوری دنیا کی تباہی خدا کے نزدیک ایک مسلمان کے قتل سے ہلکی ہے’’

تشریح :
اس حدیث سے یہ عظیم حقیقت سامنے آتی ہے کہ ایک مسلمان شخص کی جان اللہ کے نزدیک کس قدر محترم ہے ،کہ پوری دنیا کا زوال ایک مُسلم کے قتل سے ہلکی اور معمولی بات ہے ۔قرآن حکیم نے اس عظیم حقیقت کا احساس اور زیادہ شدید انداز میں کرایا ہے ،قرآن کا ارشاد ہے۔
وَمَـنْ یَّقْـتَلْ مُـوْمِـنًا مُّتَـعَمِّدًا فَجَـزَاءُہٗ جَھَـنَّمُ خَالِـدًا فِیْـھَا وَ غَضِـبَ اللّٰہ عَلَیْـہِ وَلَعَـنَہٗ وَاَعَـدَّلَہٗ عَـذَابًا عَـظِیْمًا


(النساء)
‘‘اور جس شخص نے کسی  مسلمان کو جان بوجھ کر قتل کیا ۔اس کی سزا جہنّم ہے ، وہ ہمیشہ اس میں رہے گا۔ اس پر اللہ کا غضب ہے،اُس کی لعنت ہے اور اللہ نے اس کے لئے سخت ترین عذاب تیار کر رکھا ہے۔’’


مسلمان کو جان بوجھ کر قتل کر دینے کی جو ہولناک سزایہاں قرآن میں بیان ہوئی ہے، اسے پڑھ کر مسلمان کا دل لرز اٹھتا ہے اور رونگٹے کھڑے ہوجاتے ہیں ،مسلمان کا عمداً قتل اس قدر سنگین جرم ہے کہ اس کی سزا بعینہٖ وہی ہے جو دوسرے مقامات پر قرآن نے کٹّرکافروں کےلیے بیان کی ہے ،اس جرم کی سنگینی کی وجہ واضح ہے، ایک مسلمان پر دوسرے مسلمان کا سب سے بڑا حق یہ ہے کہ وہ اس کی جان کا احترام کرے ، اور اسے کوئی گزندنہ پہنچائے ۔قتل کردینے کے معنی یہ ہوئے کہ اس نے اپنے مسلمان بھائی کا سب سے بڑا حق تلف کردیا ،اور یہ اس کے ساتھ سب سے بڑا ظلم ہے ۔اب اس ظلم کی تلافی اور ہولناک غلطی کی اصلاح کی کوئی سبیل باقی نہیں رہی، اس لیے کہ تلافی  کی بات جس سے کی جاسکتی تھی وہ ہمیشہ کےلیے دنیا سے رخصت ہوچکا اور قاتل کی گردن پر بھیانک گناہ کابوجھ باقی رہ گیا۔ایک بار نبی ﷺ کعبۃ اللہ کا طواف کررہے تھے ،طواف کے دوارن آپ کعبۃ اللہ کی طرف متوجہ ہوئے اور کعبے سے خطاب کرتے ہوئے فرمایا:

‘‘کتنا پاکیزہ ہے تو اور کیسی خوشگوار ہے تیری فضا،کتنا عظیم ہے تو اور کتنا محترم ہے تیرا مقام مگر اس  اللہ کی قسم جس کے قبضے میں محمد ﷺ کی جان ہے ۔ایک مسلمان کے جان ومال اور خون کا احترام تیری حرمت سے بھی زیادہ ہے۔’’

(ابن ماجہ)

قرآن پاک کی یہ لرزہ خیز تنبیہ و وعید اور رسول ﷺ کی یہ بصیرت افروز ہدایت اگر مسلمانوں کے سامنے رہیں تو مسلمان معاشرہ واقعی جنّت کا گہوارہ بن جائے ۔

جو کچھ دنیا میں کہیں نہیں ہو سکتا، وہ ہمارے وطن عزیز پاکستان میں ممکن ہے اور جو کچھ دنیا میں کہیں نہیں ملتا، وہ ہمارے ملک خداداد میں وافر مقدار میں میسر ہے۔ ہر وہ رویہ اور ہر وہ عمل جو اجتماعیت کے لیے نقصان دہ ہے، وہ عام فیشن کے طور پر اور فخر کے ساتھ کیا جاتا ہے۔


عمران خان نے کچھ محترم شخصیات کو اپنے دھرنے میں خوب رگیدا اور الیکشن میں ان کی دھاندلی کے ثبوتوں کا دعویٰ کرتے چار ماہ تک پورا ملک جام کئے رکھا اور جب بات تحقیقات تک پہنچی تو بڑے آسانی سے فرما دیا کہ وہ تو صرف سیاسی بیان تھا۔ کسی نے نہیں پوچھا کہ سیاست میں جھوٹ بولنے اور دوسروں کی پگڑیاں اچھالنے کی اجازت کہاں سے کشید کی گئی۔ کسی اور ملک میں ایسا ہوتا تو خان صاحب کی سیاست ختم ہو جاتی اور وہ کسی جیل میں مہمان سرکار بنے ہوتے۔


مختلف سیاستدانوں اور مختلف سول و دفاعی افسران کی کرپشن کی کہانیاں عام ہیں اور خیر سے ملک میں احتسابی نظام بھی موجود ہے مگر مجال ہے جو کسی صاحب اختیار کا بال بھی بیکا ہوا ہو، کیا کہیں اور ایسے ممکن ہے!!


دو دفعہ آئین توڑنے والا بھی یہاں ہی پایا جاتا ہے ۔ ریاست کے کسی ذمہ دار ادارے میں اتنی سکت نہیں کہ اُسے کٹہرے میں لا سکے جہاں وہ اپنے کئے کا ذمہ دار اور جوابدہ ہو۔ دنیا میں کہیں ڈھونڈنے سے بھی اس کی مثال نہیں مل پائے گی۔

سنا ہے آئین میں بنیادی حقوق نام کی کسی بلا کا ذکر بھی ہے۔ مگر ایک طویل عرصہ تک جمہوریت کے چمپیئن وزیر اعظم کے حکم پر یہ حقوق معطل رہے۔ گو اس کے بعد بحال کر دیےگئے مگر ملک میں کہیں ان کی تلاش بہت مشکل ہے۔ اگر تجربہ کرنا ہو تو اپنے مقامی تھانے کی کہانیاں کسی سے سُن لیں یا اپنے پٹواری کے پاس تھوڑی دیر بیٹھ کر عوام کے ساتھ اُس کے حسن سلوک کا مشاہدہ کر لیں۔


ہمارا سربراہ مملکت اپنی خود نوشت سوانح حیات میں فخریہ طور پر اعتراف کرتا ہے کہ اُس نے اپنے ملک کے سینکڑوں شہری ڈالروں کے عوض فروخت کئے۔ کیا دنیا میں کہیں اور ایسی انہونی ہو سکتی ہے!


ہماری اعلیٰ عدالتیں آئین اور بنیادی حقوق کی محافظ ہیں ، مگر یہاں آئین کا حلیہ بھی بگاڑ ا جا رہا ہے اور عدالتیں بھی چل رہی ہیں۔ بنیادی انسانی حقوق کا جنازہ نکالا جارہا ہے اور اعلیٰ عدالتیں بھی آباد ہیں۔


آئین قومی زبان کے بارے میں جو کچھ کہتا ہے، وہ آئین سازی کے چالیس سال سے زائد عرصہ کے بعد آخر عدالتی ایوانوں تک پہنچ گیا اور اُس پر عوامی جذبات سے ہم آہنگ ایک عدالتی فیصلہ بھی آ گیا مگر وزیر اعظم کی انگریزی تقریر یں تسلسل کے ساتھ اُس عدالتی فیصلہ کی دھجیاں بھی اُڑا رہی ہیں اور آئین کا بھی منہ چڑا رہی ہیں۔ دنیا میں کہیں اور یہ کچھ ممکن نہیں۔


سود کے بارے میں بھی آئین کچھ کہتا ہے مگر وہ ارباب اختیار کو سنائی نہیں دیتا ۔ ارباب عدالت فرماتے ہیں کہ جس نے سود نہیں لینا، وہ نہ لے ۔ جو لیتا ہے اُس سے اللہ تعالیٰ پوچھ لے گا۔ بہت خوب! عدالتی حلقوں کی سوچ ملاحظہ فرمائیں اور ان کی آئین شناسی وقانون دانی کو خراج تحسین پیش کریں۔

فرمایا جاتا ہے کہ عدالت کے دروازے پر مدرسہ کھول لیں جہاں حلال وحرام کی تعلیم دی جائے۔ کیا زبردست انقلابی سوچ ہے۔ عدالت کے باہر دروازے کے ایک طرف مدرسہ اور دوسری طرف لاء کالج کھول لیں کہ جو قانون کی پابندی کرنا چاہتے ہیں وہ یہاں سے قانون سیکھیں اور کامیابی کی خوشی میں عدالت میں مٹھائی بھیج دیا کریں۔

کیا یہ بہتر نہیں ہوگا کہ پارلیمنٹ سے ایک آئینی ترمیم منظور کرا لی جائے کہ یہاں سے تمام قوانین کا خاتمہ کیا جاتا ہے اور عدالتوں کو آج سے تالہ لگایا جائے، جس کی جو مرضی ہے وہ کرے اور جو غلط کام کرے گا اللہ اُس سے خود پوچھ لے گا۔ ہم خدائی کاموں میں کیوں دخل دیں۔!!!

سید کفایت بخاری

سنتِ رسول ﷺ مدار ِنجات ہے اور بدعت گمراہی ہے۔
قرآن وحدیث میں سنت کی اہمیت اور بدعت کی تردید پر بہت زور دیا گیا ہے۔ اس اہمیت کی بناء پر بدعت کی پہچان ایک مسلمان کے لیے بہت ضروری ہے تاکہ عمل کی زندگی میں اپنے آپ کو بدعت سے بچا سکے۔

بدعت کے لغوی معنی:
امام لغت علامہ ابو الفتح ناصرؒ فرماتے ہیں:
(البدعۃ اسم من ابتدع الامر اذا ابتدأ واحدثہ(  (المغرب فی ترتیب المعرب:۱ /۲۶)
بدعت کے معنی ہیں کوئی نئی چیز ایجاد کرنا۔اس سے معلوم ہوا کہ عربی میں لغوی اعتبار سے ہر نئی چیز کو بدعت کہتے ہیں۔
بدعت کی شرعی تعریف:
(وھی الامر المحدث الذی لم یکن علیہ الصحابۃ والتابعون ولم یکن مما اقتضاہ الدلیل الشرعی(  
( کتاب التعریفات:۱ /۳۳)
‘‘بدعت ایسا نیا طریقہ ہے جس پر نہ صحابہ کرام ؓ  اور نہ ہی تابعینn نے عمل کیا ہو اور نہ ہی اس پر کوئی شرعی دلیل ہو’’۔
علامہ شامیؒ بدعت کی تشریح ان الفاظ میں نقل کرتے ہیں:
( ما احدث علی خلف الحق المتلقی عن رسول اللہﷺمن علم او عمل او حال بنوع شبھۃ واستحسان وجعل دیناً قویماً وصراطاً مستقیماً( 
(رد المحتار کتاب الصلاة ، مطلب: البدعۃ خمسۃ اقسام: ۱/ ۶۵)
‘‘بدعت وہ ہے جو ایسے حق کے خلاف ہو جس کی تلقین آپ ﷺنے کی ہے،چاہے وہ عقیدہ ہو، عمل ہو یا حال ہو، اور اسے اچھا سمجھا جائے اور دین یقین کرلیا جائے۔
بدعت دین میں ایسا ایجاد کیا ہوا طریقہ ہے، جو شریعت کے مشابہ ہو اور اس پر عمل کرنے سے مقصود اللہ تعالیٰ کی عبادت میں مبالغہ ہو’’۔
حافظ ابن رجب حنبلیؒ فرماتے ہیں:
(المراد بالبدعۃ ما احدث ممالا اصل لہ فی الشریعۃ یدل علیہ وما کان لہ من الشرع یدل علیہ فلیس ببدعۃ شرعاً وان کان بدعۃ لغۃ( (جامع العلوم والحکم :۱۴۲۳)
‘‘بدعت سے مراد وہ چیز ہے جس کی شریعت میں کوئی دلیل نہ ہو جو اس پر دلالت کرے اور وہ چیز جس کی شریعت میں کوئی اصل ہو اور وہ اس پر دال ہو تو وہ شرعاً بدعت نہیں ہے، اگرچہ لغۃً وہ بدعت ہے’’۔
مولانا مفتی یوسف لدھیانوی شہیدؒ  فرماتے ہیں:
کوئی ایسا نظریہ، طریقہ یا عمل ایجاد کرنا، یا اس پر عمل کرنا بدعت ہے جو آپﷺ سے نہ قولاً نہ فعلاً، نہ دلالتاً، نہ اشارتًا ثابت ہو، جسے اختیار کرنے والا مخالفت نبوی کی غرض سے بطور ضد وعناد اختیار نہ کرے،بلکہ اسے ایک اچھی بات اور ثواب سمجھ کر اختیار کرے، وہ چیز کسی دینی مقصد کے حصول کے ذریعے یا وسیلے کے طور پر ایجاد نہ کی گئی ہو، بلکہ خود اسی کو دین کی بات اور نیکی سمجھ کر کیا جائے۔


(آپ کے مسائل اور ان کا حل:۱/ ۵۴)
مولانا شبیر احمد عثمانیؒ  فرماتے ہیں:

 ‘‘بدعت کہتے ہیں ایسا کام کرنا جس کی اصل کتاب وسنت اور قرون مشہود لہا بالخیر میں نہ ہو اور اُس کو دین وثواب کا کام سمجھ کر کیا جائے۔’’




(حمائل شریف:۷۰۲)
بدعت کی تردید قرآن میں:
اللہ تعالیٰ فرماتے ہیں:
( اَلْیَوْمَ اَ کْمَلْتُ لَکُمْ دِیْنَکُمْ وَاَتْمَمْتُ عَلَیْکُمْ نِعْمَتِیْ وَرَضِیْتُ لَکُمُ الْاِسْلَامَ دِیْنًا( 
(المائدہ:۳)
‘‘آج میں نے تمہارا دین مکمل کردیا اور اپنی نعمت تم پر پوری کردی اور اسلام کو تمہارے لئے بطور دین پسند کیا ہے’’۔
اس آیت کریمہ سے واضح ہوگیا کہ اسلام دین کامل ہے، اسلام میں زندگی گزارنے کے جتنے گوشے ممکن ہو سکتے ہیں، ان سب کے لئے کچھ اصول، قوانین اور ضابطے بیان کرکے انسانوں کو نئے طور طریقوں سے بے نیاز کردیا گیا ہے۔
(لَقَدْ کَانَ لَـکُمْ فِیْ رَسُوْلِ اللہِ اُسْوَةٌ حَسَنَۃ ( 
(الاحزاب:۲۱)
‘‘تمہارے لئے اللہ کے رسول کی زندگی میں بہترین نمونہ ہے’’۔
معلوم ہوا کہ زندگی گزارنے کا ہر ہر گوشہ اور ہر ہر شعبہ اگر اسوہٴ رسول کے مطابق ہوگا تو وہ دین ہے اور اگر کوئی شخص عبادت ونیکی اور ثواب کا کوئی ایسا کام کرے گا جس کا وجودو ثبوت نہ آنحضرت ﷺسے ہے اور نہ ہی صحابہ کرامؓ سے ہے تو وہ بدعت ہے۔
بدعت کی مذمت احادیث میں:
آپ ﷺنے شرک کے بعد جس طرح بدعت اور بدعتی کی مذمت فرمائی ہے، شاید ہی کسی اور چیز کی ایسی مذمت فرمائی ہو، وجہ یہی ہے کہ بدعت سے دین کا اصلی حلیہ اور صحیح نقشہ بدل جاتا ہے۔
نبی کریمﷺکے چند ارشادات سے آنحضرتﷺ کی بدعت سے نفرت کا اندازہ لگایا جاسکتا ہے:  سیدنا عبد اللہ بن عباسؓ فرماتے ہیں کہ آپﷺنے فرمایا:
(ابی اللہ ان یقبل عمل صاحب بدعۃ حتی ید ع بدعتہ( 
(سنن ابن ماجۃ، رقم الحدیث: ۵۰ )
‘‘اللہ تعالیٰ نے بدعتی کے عمل کو قبول کرنے سے انکار فرمادیا ہے جب تک وہ بدعت کو نہ چھوڑ دے’’۔
سیدناعلی ؓ روایت کرتے ہیں کہ آپ ﷺنے فرمایا:
(من احدث فیہا حدیثًا او اٰوٰی محدثاًفعلیہ لعنۃ اللہ والملائکۃ والناس اجمعین( 
(جامع البخاری،رقم الحدیث:۱۸۷۰ )
‘‘جس کسی نے مدینہ طیبہ میں بدعت اختیار کی یا کسی بدعتی کو ٹھکانا دیا تو اس پر اللہ تعالیٰ اور تمام فرشتوں اور انسانوں کی لعنت ہو’’۔
وضاحت:


‘‘بدعت جہاں بھی ہو وہ بدعت ہے، ہاں مدینہ طیبہ میں اس کا گناہ زیادہ ہے، اس لئے کہ وہ منبع رشد وہدایت ہے’’۔
سیدنا ابراہیم بن میسرہؓ نبی کریمﷺ سے مرسلاً روایت کرتے ہیں:
(من وقر صاحب بدعۃ فقد اعان علی ھدم الاسلام(  (الجامع الصغیر، رقم الحدیث:۲۸۰۹)
جس نے بدعتی کی توقیر کی اس نے اسلام کے گرانے میں مدد کی۔
سیدنا انسؓ آپﷺسے نقل کرتے ہیں:
(ان اللہ حجب التوبۃ عن کل صاحب بدعۃ( (مجمع الزوائد، : ۱۰/ ۹۸۱)
‘‘اللہ تعالیٰ نے ہر بدعتی پر توبہ کا دروازہ بند کردیا ہے’’۔
ان روایات سے معلوم ہوا کہ بدعت ایسی قبیح ، بری اور منحوس چیز ہے کہ انسان کے دل میں فطری طور پر جو نورانیت اور صلاحیت ہوتی ہے، بدعت اس کو بھی ختم کردیتی ہے اور اس کی نحوست کا یہ اثر ہوتا ہے کہ توبہ کی توفیق ہی نہیں ہوتی ۔ اور عقلی طور پر بھی یہ بات بالکل درست ہے ،اس لئے کہ جب بدعتی بدعت کو کار ثواب سمجھ کر کرتا ہے تو اس سے وہ توبہ کیوں کرے گا؟ توبہ تو گناہوں سے کی جاتی ہے ،نہ کہ ‘‘نیکیوں’’ سے۔
آپﷺ کا یہ بھی فرمان ہے:
(من احدث فی امرنا ھذا ما لیس فیہ فہو رد( (جامع البخاری، رقم الحدیث:۷۹۶۲)
‘‘جس نے دین میں ایسی بات نکالی جو دین میں نہیں، وہ مردود ہے’’۔
اگرچہ نبی کریمﷺ سے بدعت کی تردید میں اور بھی ارشادات منقول ہیں مگر اختصار کی خاطر ان ہی پر اکتفاء کیا جاتا ہے۔
بدعت کی شناعت صحابہ کرامؓ کی نظر میں:
یہی وجہ تھی کہ صحابہ کرامؓ کو بدعت اور اہل بدعت سے انتہائی نفرت تھی،چنانچہ سیدنا عبداللہ بن عمر ؓ کے پاس ایک شخص کسی کا سلام لایا تو آپؓ نے فرمایا:
(انہ بلغنی انہ قد احدث فان کان قد احدث فلاتقرئہ منی السلام( 
(جامع الترمذی ، رقم الحدیث:۲۵۱۲)
‘‘مجھے سلام بھیجنے والے کی شکایت پہنچی ہے کہ اس نے کوئی بدعت اختیار کی ہے، اگر واقعی اس نے ایسا کیا ہے تو میرا سلام ا س کو نہ دینا۔’’
جماعت صحابہ کرامؓ کے ایک شخص سیدنا عبد اللہ بن مغفل ؓ صحابہ کرامؓ کے بارے میں فرماتے ہیں:
 (لم ار احداً من اصحاب رسول اللہﷺکان ابغض الیہ من الحدیث( 
(جامع الترمذی:۱/ ۳۳ )
‘‘میں نے اصحاب رسولﷺ میں سے کسی کو ایسا نہیں دیکھا کہ وہ بدعت سے زیادہ کسی اور چیزکو ناپسند کرتا ہو’’۔
سیدنا حسانؓ فرماتے ہیں:
(ما ابتدع قوم بدعۃ فی دینہم الا نزع اللہ من سنتہم مثلہا(
(سنن الدارمی، المقدمۃ، باب اتباع السنۃ رقم الحدیث:۹۹)
‘‘جب کوئی قوم اپنے دین میں کوئی بدعت گھڑ لیتی ہے تو اللہ تعالیٰ اسی کے بقدر سنت اس سے چھین لیتے ہیں اور قیامت تک (بغیر توبہ) اسے اس کی طرف نہیں لوٹاتے ہیں’’۔
بدعات کی پہچان:
ہمارے معاشرے میں رائج بدعات کی فہرست طویل ہے اور جہالت کی وجہ سے طویل تر ہورہی ہے، اعتقادی بدعات تو کفر کی سرحد کے قریب کردیتی ہیں ،جب کہ عملی بدعات گناہ کبیرہ ہیں۔ ان سب بدعات کا احاطہ کرنا تو مشکل ہے ،البتہ بدعت کی چند علامات کاذکر کرنا مقصود ہے۔
علامت۔۔۔۱
بدعت ہر زمانے میں بدلتی رہتی ہے جب کہ سنت ہر جگہ اور ہرزمانے میں یکساں رہتی ہے۔
علامت۔۔۔۲
جو عبادتیں انفرادی طورپر ثابت ہوں، ان کو اپنی طرف ، اپنی ہیئت کے ساتھ اجتماعی طور پر کرنا بدعت ہے۔ حضرت مجاہدؒ فرماتے ہیں کہ میں حضرت عروة بن زبیرؓ کے ساتھ مسجد نبوی میں داخل ہوا تو دیکھا کہ حضرت عبد اللہ بن عمر ؓ حضرت عائشہؓ کے حجرے کے پاس بیٹھے ہوئے ہیں اور کچھ لوگ مسجد میں چاشت کی نماز باجماعت پڑھ رہے ہیں، ہم نے حضرت سے ان لوگوں کی نماز کے بارے میں پوچھا تو آپ نے فرمایا: ”بدعت“ ہے۔ 
(صحیح مسلم،حدیث:۱۲۵۵)
آپ کے اس ارشاد کا مطلب یہ تھا کہ چاشت کی نماز جو اکیلے اکیلے ، فرداً فرداً پڑھی جاتی ہے اس کو اجتماعی طور سے باجماعت پڑھنا بدعت ہے نہ کہ اصل چاشت کی نماز بدعت ہے، کیونکہ چاشت کی نمازتو احادیث سے ثابت ہے۔ 


(شرح النووی:۱/۴۰۹)
موجودہ دور میں اس کی مثال سنتوں کے بعد امام اور مقتدیوں کا مل کر اجتماعی دعا مانگنے کا التزام ہے، یہ یقیناً بدعت ہے، کیونکہ نبی کریم ﷺاور صحابہ کرامؓ سے اس موقع پر دعائیں مانگنا تو ثابت ہے لیکن اجتماعی طور پر نہیں بلکہ انفرادی طور پر۔اسی طرح شب قدر اور دوسری مبارک راتوں میں عبادت کرنا بہت بڑی سعادت ہے اور اس کااہتمام بھی کرنا چاہئے لیکن چند سالوں سے کچھ علاقوں میں مساجد میں صلوٰة التسبیح کو باجماعت ادا کرنے کا رواج شروع ہوگیا ہے جو یقینا قابل ترک ہے، کیونکہ صلوٰة التسبیح کا تو نبی کریم ﷺاور صحابہ کرامؓ سے انفرادی طورپر پڑھنا ثابت ہے نہ کہ باجماعت ۔اگر باجماعت پڑھنے میں کوئی خیر ہوتی تو ایک دفعہ تو آپﷺ بھی پڑھتے، کیونکہ آپﷺ سب سے زیادہ علم بھی رکھنے والے تھے اور نیکی کے حریص بھی تھے۔
علامت۔۔۔۳
جو مسنون اذکار آہستہ پڑھناثابت ہوں ان کو بلند آواز سے پڑھنا بدعت ہے۔ مثلاً: درود شریف پڑھنے کی بہت سی روایات میں ترغیب آئی ہے اور مختلف مقداروں پر بڑے بڑے اجر کا وعدہ مخبرصادقﷺ نے بتایا ہے، لیکن اس کے پڑھنے کا سنت طریقہ انفرادی اور آہستہ آواز میں ہے نہ کہ بلند آواز سے۔علامہ شامیؓ اس سلسلے میں ایک بہت اہم واقعہ نقل کرتے ہیں:
(صح عن ابن مسعودؓ انہ اخرج جماعۃ من المسجد یہللون ویصلون علی النبیﷺجہراً وقال لہم ما اراکم الا مبتدعین(  
(رد المحتار:۵/ ۲۸۱)
‘‘سیدنا عبد اللہ بن مسعودؓسے صحیح روایت سے ثابت ہے کہ انہوں نے ایک جماعت کو مسجد سے محض اس لئے نکال دیا تھا کہ وہ بلند آواز سے ”لا الہ الا اللہ“ اور درود شریف پڑھتے تھے، آپ نے فرمایا کہ میں تمہیں بدعتی ہی سمجھتا ہوں’’۔
اسی وجہ سے فقہاء کرامؒ فرماتے ہیں کہ جن جن مواقع میں بلند آواز سے ذکر اور دعاء ثابت ہے ،وہاں بلند آواز سے ہی ذکر اور دعاء کرنے سے شریعت کی منشا ٴپوری ہوگی اور جہاں بلند آواز سے دعاء اور ذکر کرنا ثابت نہیں ہے وہاں آہستہ دعاء اور ذکر ہی بہتر اور افضل ہے۔ حضرات صحابہؓ اور تابعینؒ  کا عمل عمومی طور پر آہستہ آواز سے ذکر پر رہا ہے اور یہی مسلک حضرات ائمہ اربعہ کا ہے۔
علامت۔۔۔۴
شریعت میں کسی نیک عمل کے لئے کوئی خاص وقت مقرر نہ ہو تو ایسے عمل کو خاص اوقات کے ساتھ خاص کرکے اہتمام والتزام سے ادا کرنا بدعت ہوگا، اسی وجہ سے امام شاطبیؒ فرماتے ہیں:
( ومنہا التزام الکیفیات المعینۃ والہیئات المعینۃ کالذکر بہیئۃ الاجتماع علی صوت واحد واتخاذ یوم ولادة النبی عیداً( 
(الاعتصام :۱/ ۳۹)
‘‘اور بدعات میں سے یہ بھی ہے کہ اعمال میں مخصوص کیفیات اور ہیئات کا التزام کیا جائے، جیسے اجتماعی طور پر ایک آواز سے زور سے ذکر کرنا اور یوم ولادت نبیﷺ کو عید قرار دینا یا عید منانا’’۔
اسی وجہ سے علامہ شامیؒ فرماتے ہیں:
( وقد صرح بعض علمائنا وغیرھم بکراھۃ المصافحۃ المعتادة عقب الصلوٰات مع ان المصافحۃ سنۃ وما ذاک الا بکونہا لم توثر فی خصوص ھذا الموضع فالمواظبۃ علیہا فیہ توھم العوام بانہا سنۃ فیہ(  (رد المحتار:۲/ ۲۳۵)
‘‘علمائے کرام نے نمازوں کے بعد مصافحہ کی عادت بنانے کو صاف طور پر مکروہ فرمایاہے، باوجود یہ کہ مصافحہ کرنا سنت عمل ہے، اس کی وجہ اس کے علاوہ کچھ نہیں ہے کہ خاص اس موقع پر (یعنی نمازوں کے بعد) مصافحہ کرنا نبی کریمﷺ اور صحابہ کرامؓ سے منقول نہیں ہے’’۔
مطلب یہ ہے کہ ہرمسلمان کے لئے ملاقات کرتے وقت مصافحہ کرناسنت ہے اور بڑے اجر کا باعث ہے ،اسی طرح اگر کسی سے اتفاقاً نمازوں کے بعد مسجد میں ملاقات ہوجاتی ہے تو اس موقع پر بھی مصافحہ کرنا باعث رضائے الٰہی ہوگا، لیکن بعض دیار میں جو رواج بن گیا ہے کہ جماعت کی نماز کے بعد امام صاحب سے مصافحہ کرنے کا اہتمام کیا جاتا ہے ،گوکہ نماز سے پہلے امام صاحب سے ملاقات بھی ہوگئی ہو، یہ بدعت ہے۔ اسی طرح نماز کے بعد بعض لوگ خصوصیت اور اہتمام سے اپنے دائیں اور بائیں طرف کے مقتدیوں سے مصافحہ کرنے کی عادت بنالیتے ہیں،یہ بھی بدعت ہے۔
علامت۔۔۔۵
کوئی جائز یا نیک عمل اس طرح سے کیا جائے کہ عبادت پر زیادتی کا خیال ہونے لگے، مثلاً: میت کے لئے دعا مانگنا باعثِ ثواب ہے مگر نمازِ جنازہ کے بعد مکروہ بدعت ہے۔ ملاعلی قاری حنفیؒ فرماتے ہیں:
( ولایدعو للمیت بعد صلوٰة الجنازة لانہ یشبہ الزیادة فی صلاة الجنازة( 
(مرقاة المفاتیح:۴/ ۱۷۰)
‘‘دعاء نہیں مانگیں گے میت کے لئے نمازِجنازہ کے بعد اس لئے کہ اس سے نماز ِ جنازہ پر زیادتی کا شبہ ہوتا ہے’’۔
دعاء ہے کہ رب کریم ہمیں امام الانبیاء، سید الرسل، خاتم النبیین حضرت محمد مصطفی ،احمد مجتبیٰ ﷺکے نقش قدم پر چلنے کی توفیق مرحمت فرمائے اور ہر طرح کی بدعات سے بچائے۔شارح بخاری علامہ ابن حجرؒ فرماتے ہیں:
( فالسعید من تمسک بما کان علیہ من السلف واجتنب عن ما احدث( 
(فتح الباری:۳/ ۲۱۳)
‘‘سعادت مندی اس پر موقوف ہے کہ سلفِ صالحین کے طریقے کو اپنایا جائے اور بعد میں آنے والوں نے جو بدعات نکالی ہیں، ان سے بچاجائے’’۔
اللہ تعالیٰ ہمیں ہر قسم بدعات سے محفوظ رکھیں اور سنت طریقوں پر عمل کرنے کی توفیق عطا فرمائیں۔آمین

ہمیں اس چیز سے ڈرنے کی ضرورت نہیں کہ کوئی بیرونی دشمن ہم پرحملہ کرکے خدانخوستہ ملک پرقبضہ کرلے گا اور اس کی اینٹ سے اینٹ بجادے گا بلکہ اس پرمتنبہ ہونے کی ضرورت ہے کہ عیار دشمن نے ہمیں تباہ کرنے کے جتنے ,پرامن منصوبے بنائے ہیں، ہمارے اندر کے بہت سے عناصر ان پرزور وشور سے عمل کررہے ہیں اور انہیں اس امرکااحساس تک نہیں مثلا:
تعلیم: 

تعلیم میں ذریعہ تعلیم انگریزی کو بنا دیاگیا ہے یہاں تک کہ تین چارسال کے پاکستانی بچوں کو بھی انگریزی پڑھائی جارہی ہے۔ تربیت اساتذہ نصاب ،تربیت طلبہ ،سکولوں کے ماحول سب کومغرب زدہ بنادیاگیاہے۔
قانون :
وکیلوں اورججوں کواسلامی قانون کی بجائے انگریزی قانون پڑھایاجاتاہے ۔ وہ اسی کی پریکٹس کرتے ہیں اوراسی کے مطابق فیصلے کرتے ہیں ۔
سیاست: 
سیاسی اورانتخابی نظام ایسابنایاگیا ہے کہ کوئی غریب اوراسلام پسند شخص کامیاب  ہوہی نہیں سکتا بلکہ صرف جاگیردار ،سرمایہ دار اورملک کی ایلیٹ کلاس کے لوگ ہی سیاست میں آکر کامیاب ہوسکتے ہیں ۔
معیشت : 
بیرونی قرضے لے کر اپنی جیبیں بھرو ، مقامی وسائل ضائع کرو ، اپنی دولت بیرون ملک رکھو اور غریبوں پرٹیکس لگاؤ ۔
فوج:
فوج کو اپنے لوگوں سے لڑنے اوراپنے علاقے فتخ کرنے پرلگادیا گیاہے ۔
علماء:

علماء کی  دینی سیاسی جماعتیں نشستوں کے لیے باہم لڑتی ہیں ۔علماء ایک دوسرے کوکافراورگمراہ کہتے ہیں اورصرف اپنے مسلک کو صحیح دین سمجھتے ہیں ۔
بیوروکریسی : 
بیوروکریسی کے امتحان انگریزی میں ہوتے ہیں ،ان کی تربیت انگریزی ماحول میں ہوتی ہے، لہذا  انہیں نہ عوام کی مشکلات کااحساس ہوتاہے اورنہ عوامی مسائل حل کرنے کاجذبہ ان میں پایاجاتاہے ۔
 پولیس: 

آج  بھی خود کوحکمرانوں کاملازم سمجھتی ہے جس کاکام مجرموں سے گٹھ جوڑکرکے حالات قابومیں رکھناہے،  رہے عوام تو وہ کالانعام ہیں یعنی جانورجن کی کوئی اہمیت ہی نہیں۔
میڈیا: 
میڈیانے قوم کوناچنے گانے اورفخاشی وعریانی پرلگادیا ہے تاکہ اسلامی اوراخلاقی اقدار ختم ہو جائیں۔
ان حالات میں جب ہماری سوسائٹی کے اہم عناصر خود اپنے نظریاتی وفکری وجود کی نفی کررہے ہیں وہ خود اپنے معاشرے کی جڑیں کھوکھلی کررہے ہیں اور اس سب کے نتیجے میں معاشرہ تباہی کی طرف جارہاہے تودشمن کو باہر سے حملہ کرکے اسے تباہ کرنے کی کیا ضرورت ہے ؟ کیااندر کے دوست ہی اس مقصد کے لیے کافی نہیں؟ 
من از بیگانگاں ہرگز نہ نالم
کہ بامن ہر چہ کردآں آشناکرد
  اوراگر فارسی کاذوق نہ ہو تو
دیکھا جوتیر کھا کے کمیں گاہ کی طرف
اپنے ہی دوستوں سے ملاقات ہوگئی
او /اے لیول کی تدریس:
 پچھلے دنوں جب حکومت اوردینی مدارس کی متحدہ تنظیموں کے درمیان مذکرات ہوئے تو دینی حلقوں میں سے کسی نے مدافعانہ انداز میں کہا کہ دینی مدارس توعصری تعلیم بھی دیتے ہیں یہاں تک کہ او  اور اے لیول کی بھی تعلیم دیتے ہیں۔ ہمارے نزدیک یہ سادہ لوحی ہے کیونکہ مغرب پرستی اوراے لیول کی تعلیم مغرب کی غلامی کی ایک بھونڈی شکل ہے لہذا علماء کرام کواس پر متنبہ رہناچاہیے۔
او ؍ اے لیول کیاہے؟ اس کامطلب ہے ہمارے بچے کافروں کانصاب پڑھیں گے ،ان کا امتحان دیں گے ،ان کوامتحان کی فیس پونڈوں میں اداکریں گے اوران کی ڈگری لیں گے ۔ سوال یہ ہے کہ ہمارے میٹرک، ایف اے میں کون سے کیڑے پڑگئے ہیں کہ ہم اپنے بچوں کو  او/اے لیول کرائیں ۔ اس کا ایک ہی جواب دیاجاتاہے کہ ہمارے امتحانوں کاکوئی معیارنہیں رہا، اس لیے ہم بیرونی ممالک کے امتحان دلواتے ہیں۔ یہ عجیب بات ہے کہ ہمارے امتحانوں کاکوئی معیارنہیں رہا، اس لیے ہم بیرونی ممالک کے امتحان دلواتے ہیں ۔ یہ محض عذرلنگ ہے ۔اول تو اگر معیار نہیں رہا تو اس معیار کوبلند کیاجائے۔آخر یہ معیارکس نے بلند کرناہے؟ اورمعیار گرنے کاسبب کیاہے؟ اس معیارکوگرانے کے ذمہ دار ہم خود ہی توہیں ۔توکیا اس معیارکوبہتربنانے کی جدوجہد کرنے کی بجائے ہم اسے ترک کردیں گے؟ توکس کس چیز کوترک کریں گے؟ دینی مدارس کامعیار بھی پہلے سے گرگیاہے توکیا مدارس بندکردیے جائیں ؟ ملک کامعیارگرگیاہے تو کیاہم ملک چھوڑکر چلے جائیں ؟
پھر ہمارے اسلاف نے انگریزاوریورپ کے خلاف طویل جدوجہد کی ہے ۔ ان کے مظالم برداشت کیے ہیں ۔انگریزنے اوقاف اورمدارس بندکیے ہیں   توکیاہم اپنے مدارس میں ان کا نصاب پڑھٖائیں ،ا ن کی زبان اوران کی تہذیب کوفروغ دیں ؟ یہ کیاحماقت کی باتیں نہیں ہیں ۔ دینی مدارس کس منہ سے انگریزی میڈیم سکول کھول سکتے ہیں اورانگریزی ذریعہ تعلیم والے کفار کے امتحان کے لیے اپنے مدارس کے دروازے کھول سکتے ہیں؟ 

اصل ضرورت اس بات کی ہے کہ پاکستان کے نظام تعلیم سے ثنویت ختم کی جائے اوردینی ودنیا تعلیم کے الگ الگ دھاروں کووحدت کی لڑی میں پرودیاجائے۔ دینی مضامین جدید تعلیم کامؤثر حصہ ہوں اوردینی تعلیم جدیدعلوم کے تصورات سے محروم نہ ہو ۔
دونوں ڈگریاں حکومت کی طرف سے تسلیم شدہ ہوں تاکہ دینی ودنیاوی کی یہ تقسیم ختم ہواوریکساں نظام تعلیم سے ملک اورمعاشرے میں ہم آہنگی پیدا ہو لیکن اس کیطرف کسی کا دھیان نہیں جاتااورنہ کوئی اس کامطالبہ کرتاہے۔ اورنہ حکمرانوں کو یہ بات پسند ہے کیونکہ اس طرح جدید تعلیم کامزاج دینی بناناپڑے گا جوہماری مغرب زدہ اور سول فوجی بیوروکریسی اورحکمرانوں کومنظور نہیں۔
 لہذا  اگر حکومت یہ کام نہیں کرتی توعلماء کوآگے بڑھ کر خود اس کا علم اٹھاناچاہیے اورجدید تعلیم کوبھی اسلام کے مطابق ڈھالنے کی جدوجہد کرنی چاہیے کیونکہ صرف دینی مدارس کے بچوں کی اسلامی تربیت ہی ان کی ذمہ داری نہیں بلکہ ساری قوم کے مسلمان بچوں کی دینی تربیت ان کی ذمہ داری ہے۔موجودہ حالات میں وہ عصری تعلیم  بچوں کی دینی تربیت کے لیے کچھ نہیں کررہے لہذا علمائے کرام کونہ صرف دینی مدارس کی تعلیم کامعیاربہتربناناچاہیے بلکہ عصری تعلیم کوبھی اسلام کے مطابق ڈھالنے کی کوشش کرنی چاہئیں تاکہ یہ معاشرہ دین سے دورنہ ہو اورمغربی فکر وتہذیب کی آماجگاہ نہ بن جائے بلکہ اسلامی اصول کاپاسبان بن جائے تاکہ پاکستان اسلام کا قلعہ بن سکے۔
اعلی عدالتوں کے  خلافِ اسلام رجحانات :
  دینی جماعتیں ،دینی مدارس  اور دینی ادارے اپنی ذمہ داری کب محسوس کریں گے؟
 ایک مجلس میں احباب عدالتوں اور وکیلوں کے طرز عمل کی بات کررہے تھے، ایک صاحب نے عدالتوں کے خلافِ اسلام طرزعمل پرگفتگو کرتے ہوئے کہا کہ حال ہی میں عدالت عظمی کے گیارہ ججوں نے پارلیمنٹ  آئینی ترامیم کے حق میں جوفیصلہ دیاہے، اس میں آئین کے اسلامی ڈھانچے کوتحفظ نہیں دیا۔ اس سے پہلے عدالت عظمی قرارداد مقاصد کے دیگر آئینی شقوں پرحاوی ہونے کے خلاف فیصلہ دے چکی ہے اورتازہ فیصلہ دے چکی ہے اور تازہ فیصلہ  جو اردو کیس میں آیاہے ،وہ بظاہر اردو کے حق میں ہے لیکن دوفیصلہ کن اقدامات کے بارے میں عدالت نے منفی طرزعمل اختیار کیاہے اورسکولوں میں ذریعہ تعلیم اورمقابلے کے امتحانات میں ذریعہ اظہار انگریزی کی بجائے اردوکو بنانے کے حق میں فیصلہ نہیں دیا۔دوسرے صاحب نے منیر انکوائری رپورٹ کے اسلام مخالف رجحان کاذکر کرتے ہوئے کہاکہ اعلی عدالتیں آمروں کے حق میں ہی بے دریغ فیصلے کرتی رہی ہے۔ تیسرے صاحب بولے کہ ہماری عدالتیں بھی مصرجیسا رویہ اختیار کررہی ہے جنہوں نے اسلامی اورجمہوری حکومت کاساتھ دینے کے بجائے مغربی حمایت یافتہ آمرکاساتھ دیا۔ 

ہم نے ان اصحاب کو توجہ دلاتے ہوئے کہا کہ یہ کوئی نہیں سوچتاکہ ہمارے معاشرے میں ججوں اور وکلاء کی تعلیم وتربیت کاکیاانتظام ہے؟ وہ دینی لوگ جو عدالتوں اورججوں کے اسلام مخالف رجحانات کے بارے میں تشویش کااظہار کرتے ہیں ،وہ یہ کیوں نہیں سوچتے کہ انہوں نے قانون کی تعلیم کواسلام کے مطابق بنانے کے لیے کیاکوشش کی ہے؟ کیاانہیں نہیں پتاکہ ہمارے لاء کالجوں میں مغربی قانون کی تعلیم دی جاتی ہے ۔اسلامی قانون کاایک برائے نام پرچہ ہے جس میں اسلامی قانون کی بنیادی اصطلاحات وغیرہ کاتعارف کرادیا جاتاہے اوربس۔ سوال یہ ہے کہ وکیلوں اورججوں کی اسلامی تعلیم وتربیت کس کی ذمہ داری ہے؟
 کیادینی مدارس میں ہدایہ کے چند ابواب پڑھادینے سے طلبہ اس قابل ہوجاتے ہیں کہ عصرحاضر کے نظام قانون میں کوئی کردار ادا کرسکیں؟ علماء نے ججوں اور وکیلوں کوقانون شریعت پڑھانے کاکیاانتظام کیاہے ؟ انہوں نے کتنے لاء کالج کھولے ہیں جن میں مغربی قانون کے ساتھ شرعی قانون کی بھی تفصیلی تعلیم دی جاتی ہو اوران کالجوں میں انہوں نے قانون کے طلبہ کی ا سلامی اخلاقی تربیت کے لیے اہتمام کیا ہے؟ 

ظاہر ہے محض خواہشوں ،خوابوں اورمطالبوں سے تبدیلی نہیں آتی ۔ لوگوں کے دلوں اور دماغوں کوفتح کرنے کے لیے اورانہیں اسلام اوراسلامی علوم واقدار کی طرف مائل کرنے کے لیے محنت کی ضرورت ہے اوریہ محنت کرنے والامیدان میں کوئی موجودنہیں  ،توہمیں دوسروں سے گلہ نہیں کرناچاہیے،صرف اپنے آپ سے گلہ کرناچاہیے کیونکہ ہم دین کے علم بردار ہی اس صورت حال کے ذمہ دار ہیں اوروکیلوں اورججوں کی اسلامی تعلیم وتربیت کے لیے ہم نے کوئی محنت آج تک نہیں کی اورنہ  آئندہ ایساکرنے کے لیے کوئی منصوبہ ہم رکھتے ہیں، تو پھر اس کے برے نتائج تو ہمیں بھگتنا پڑیں گے اوران سے ہم بچ نہیں سکتے ۔
اب بھی وقت ہے کہ علمائے کرام ،دینی جماعتیں اورادارے اپنی ذمہ داری محسوس کریں اورابتداء سے لے کر اعلی سطح  تک کے اورپیشہ وارنہ تعلیم کے ایسے ادارے قائم کریں جن میں بچوں کی نہ صرف اسلامی تربیت کی جاتی ہوبلکہ انہیں وحدتِ تعلیم کی بنیادپردینی اورجدید علوم دونوں پڑھائے جاتے ہوں، تاکہ ایک متوازن شخصیت تیارہو ،جودین اوردنیا دونوں میں کامیاب ہو اور بحیثیت ایک مسلمان اورپاکستانی اپنامثبت کردار ادا سکے۔










(بشکریہ ماہنامہ البرہان ستمبر2015ء)

مشورے کی مختلف صورتیں:
معاملات دو طرح کے ہوتے ہیں : 
۱۔انفرادی معاملات 
۲۔اجتماعی معاملات۔
· انفرادی معاملات: انفرادی معاملات  میں مشورہ شخصی ہوتا ہے کہ جس میں آدمی اپنے ذاتی معاملے میں کسی سے مشورہ کرتا  ہے جس کو انفرادی مشورہ کہتے ہیں ۔
· اجتماعی معالات : اجتماعی معاملات سے مراد وہ معاملات ہیں جن میں دو یا دو سے زیادہ افراد کے مفادات وابستہ ہوں ۔اس سے یہ معلوم ہوتا ہے کہ اجتماعی معاملات میں کسی ایک شخص کا اپنی رائے کا فیصلہ کر ڈالنا اور دوسرے متعلقہ اشخاص کو نظر انداز کر دینا درست نہیں ہے ۔انصاف کا تقاضا یہ ہے کہ اجتماعی معاملات میں سب کی رائے لی جائے اس میں سب سے اہم اور نازک حیثیت شوریٰ اہلِ حل وعقد کی ہے ،یعنی کسی تنظیم اور تحریک یا حکومتی سطح کے فیصلے ،جن میں ارکان شوریٰ ،وزرا ، مشیران حکومت اور عوامی نمائندے ریاست کو چلانے کےلیے سربراہ ِ حکومت کو مشورے اور رائے دیتے ہیں جس کے نتیجے میں کوئی اجتماعی فیصلہ ہوتا ہے ۔جیسے حضرت معاذؓ بن جبل کو یمن کا گورنر بناتے وقت شوریٰ نے اپنی اپنی رائے پیش کی اور کافی غور وخوض کے بعد معاذؓ بن جبل کو گورنر بنا کر یمن بھیجا گیا۔         
(مجمع الزوائد،ص۴۲،ج۹ بحوالہ اسلامی ریاست)
آخر الذکر صورت دراصل اسلامی حکومت نظام ِ حکومت کی بنیاد ہے جس پر اہل قلم نےسیاست  کے عنوان سے قلم اٹھایا ہے ۔دراصل اسلامی حکومت شورائی حکومت ہے اورصاحب اقتدار اُس کا رہنما ہے۔ امام ،شوریٰ کے اختیارات کا نمائندہ ہے اور حکمت  عملی کے دائرے میں مجلس ِشوریٰ کے فیصلوں کاترجمان ہے ۔اس حیثیت سے اسلامی حکومت کاراہنما عام انسانوں میں سے ایک انسان ہے ۔شوریٰ کا فیصلہ ہی ایک ایسی چیز ہے جس سے کوئی شخص صدارت کے منصب عظمیٰ پر فائز ہوتا ہے اور اُمت کی رائے عامہ ہی سربراہ ِ حکومت کو اس کے عہدے سے معزول کرسکتی ہے ۔شوریٰ وہ اصول ہے جس سے یہ معلوم ہوتا ہے کہ اسلام کے نظام میں پارلیمنٹ کافیصلہ صدر کے فیصلے پر قانونی  فوقیت رکھتا ہے۔ سر براہِ حکومت کو ہمیشہ یہ بات یاد رکھنی چاہیئے کہ اس کی طاقت شوریٰ کی طاقت سے پیدا ہوتی ہے۔ اس لیے اس سے بے نیاز ہوکر کام کرنا اس کے دائرہ اختیار سے تجاوز ہے۔علامہ ابن عطیہؓ نے اس معاملے میں واضح لکھا ہے کہ اگر سربراہِ حکومت ماہرین علم وفن اور اُمت کے دین دار افراد کی شوریٰ طلب کیے بغیر اپنی رائے سے کام کرتا ہے تو اس کو عہدے سے معزول کردینا چاہیئے ۔اس پر تمام علمائے قانون متفق ہیں ۔(فتح القدیر شوکانی،ص۳۲۰)  
حضرت جابر ؓ سے مروی ہے کہ رسول اللہ ﷺ نے فرمایا: اگر جماعت کاکوئی فرد اپنے بھائی سے مشورہ طلب کرے تو مشورہ دینا اس کےلیے لازمی ہوجاتا ہے۔
(ابن ماجہ) 
صلح حدییبہ کے موقع پر معاہدے سے فارغ ہوکر حضورﷺ نےصحابہ ؓ نے فرمایا کہ اب اسی حدییبہ  کے مقام پر قربانی کرکے سر منڈواؤ اور احرام  کھول دو۔یہ بات تین مرتبہ فرمائی مگر کوئی بھی اپنی جگہ سے نہ ہلا ،کیونکہ صحابہؓ پر اس وقت رنج وغم کاشدید غلبہ تھا ۔حضورﷺ کے دورِ رسالت میں اس ایک موقعے کے سوا کبھی ایسی صورت حال پیش نہیں آئی تھی کہ آپ ﷺ صحا بہ ؓ کو حکم دیں اور وہ اس کی تعمیل کےلیے دوڑ نہ پڑیں۔حضورﷺ کو اس موقعے پر سخت صدمہ ہوا ۔اس کٹھن مرحلے میں آپﷺ نے اُمّ المومنین حضرت سلمہؓ سے مشورہ کیا اور اپنی کبیدہ خاطری کااظہار فرمایا اور اُم المومنین ؓکے مشورے پر خود قربانی کی اور سر منڈایا اور پھر آپﷺ کو دیکھ کر دوسرے لوگوں نے بھی قربانیاں کرلیں اور احرام کھول دیے۔یہ ہیں وہ روایات جن سے مشورے کی اہمیت وضرورت پر روشنی پڑتی ہے اور یہ ثابت ہوتا ہے کہ مشورہ ایک قانون بھی ہے اور حکمت عملی بھی ہے۔
مشورے کا دائرہ کار:

قرآن مجید میں مشورے کا جو حکم دیا گیا ہے یہ حکم ان امور کے بارے میں ہے جو قرآن کے قانون ِاساسی میں طےشدہ نہیں ہیں اور مشورے کا حکم اس لیے دیاگیا ہے  تاکہ دنیاوی امور کو دین کے ماتحت چلایا جائے۔ 


(اسلام کا نظام ِحکومت بحوالہ شوکانی ،ج۱،ص۳۲۰)
اس قاعدے کلیے کے لحاظ سے مسلمان شرعی معاملات میں اس امر پر تو مشورہ کرسکتے ہیں کہ کسی نص کا صحیح مفہوم کیا ہے اور اس پر عمل درآمد کس طریقے سے کیا جائے تاکہ ا س کا منشا ٹھیک طور سے پورا ہو لیکن اس غرض سے کوئی مشورہ نہیں کرسکتے کہ جس معاملے کا فیصلہ اللہ اور اس کے رسولﷺ نے کردیا ہوا اس میں وہ خود کوئی آزاد انہ فیصلہ کریں۔اسی طرح معصیت اور نافرمانی کے کسی معاملے میں مشورہ لینا یا دینا بھی معصیت ہے اور مومن کی شان کے خلاف ہے۔
مشورے کی حقیقت:
امام راغب اصفہائی نے تصریح کی ہے کہ مشورے کامفہوم آرا کا حاصل کرناہے اور اس کے دو پہلو ہوسکتے ہیں ۔ایک طرف رائے لینے والے ہوتے ہیں جو اپنی ذمہ داریوں کی ادائیگی میں مشکلات سے دوچار ہوتے ہیں ۔دوسرے طرف رائے دینے والے ہوتے ہیں ۔ایک سمت کے اصحاب دوسری سمت کے لوگوں سے رائے طلب کرتے ہیں اور کامیابی کے لیے ایک فیصلے پر پہنچ جاتے ہیں بس اسی کانام مشورہ ہے۔(مفردات القرآن ،ج۲،ص۳۴۵ )
اس لحاظ سے مشاورت کے پانچ اہم پہلو سامنے آتے ہیں :
۱۔ 
مشاورت کے عمل میں شریک دونوں حضرات کامابین خوش گوارتعلقات ۔
۲۔
 دونوں افراد کے مابین مطلوبہ  مسئلے پر کھل کر گفتگو۔
۳۔
 مشیر میں اہّلیت ،تجربے اور خود اعتمادی اور قوتِ فیصلہ۔
۴۔ 
مشاورت کے عمل میں مشیر کا مطلوبہ مسئلے کو آہستہ آہستہ آگے بڑھانا۔
۵۔ 
مشاورت سے قبل مکمل تیاری کرنا۔
مشاورت کے طریقے:
مشاورت کے بہت سارے طریقے ہیں ان میں ذیل طریقے قابل ذکر ہیں :
(۱)یکجہتی پیدا کرنا: 
اس کا مطلب یہ ہے کہ فرد کو اُس کے ماحول کے مطابق اپنے آپ کو تیار کرنے کےلیے آمادہ کیا جائے۔
(۲) ماحول کی تبدیلی:
فرد کے ماحول کو تبدیل کردیا جاتا ہے کیونکہ ایک بدلے ہوئے ماحول میں انسان اپنے لیے آسانی محسوس کرتا ہے۔
(۳)مناسب مہارتوں کا حصول:
مشورہ لینے والے کی کمزوریوں کی نشان دہی کرکے انہیں دُور کرنے کی کوشش کی جاتی ہے۔
(۴)رویے میں تبدیلی: 
مشورہ طلب کرنے والے فرد کے رویے کا جائزہ لیا جاسکتا ہے اور پھر اسے اپنے رویے میں مناسب تبدیلی لانے پر آمادہ کیا جاتا ہے۔
(۵)انٹرویو: 
یہ مشورے کی ایک اہم تکنیک ہے ۔اس کی بدولت فرد سے روبروگفتگوکی جاتی ہے اور ایسا اہتمام کیا جاتا ہے کہ وہ اپنی اندرونی کیفیت کا خود بخود اظہار کرتا چلا جائے ۔انٹرویو کے دوران دوستانہ فضا قائم ہو اور ہر قسم کی معلومات کو محفوظ رکھا جائے اور آخر میں نتیجہ اخذ کرکے درپیش معاملے کاحل تجویز کیا جاتا ہے۔
مشورے کی حکمت:
· مشورہ کرنے سے من جانب اللہ حق اور صحیح بات کی توفیق نصیب ہوتی ہے۔
· مشورے سے معاملے میں خیر وبرکت ہوتی اور وزن اور قوت آتی ہے۔
· اللہ تعالیٰ اور رسول اللہ ﷺ کے ارشادات کی پیروی ہوتی ہے۔
· کسی معاملے میں مشورہ کرنے اور اس پر کھل کر گفتگو کرنے سے اس کے مثبت ومنفی پہلو سامنے آتے ہیں جس سے مثبت پہلو کو اپنا کر اس کے منفی پہلو  سے بچ جانے سے نقصان کا اندیشہ نہیں رہتا۔
· مشورے سے کام کی نئی نئی راہیں نکلتی ہیں اور کام میں آسانی پید اہو جاتی ہے۔
· اجتماعی معاملات میں مشورے کرنے سے رائے عامہ کا اعتماد اور تعاون حاصل ہوتا ہے ۔
· مشورہ کرنے سے اعلیٰ رہنمائی اورر شد وہدایت حاصل ہوتی ہے ۔
· مشورہ کرنے سے صحیح غور وفکر اور درست نتائج تک پہنچنے میں مدد ملتی ہے۔
· مشورے سے یکسوئی اور اطمینان حاصل ہوتا ہے اور صبر وتحمل کی صفت پیدا ہوجاتی ہے۔
· مشورے کے بعد کام میں اگر کوئی کمی رہ جائے تو بھی انسان نفس اور لوگوں کی ملامت سے بچ جاتا ہے۔
· مشورہ کرنے سے لوگوں میں خوش گوار برادرانہ تعلق مستحکم ہوتا ہے ۔
· مشورے کرنے سے رویوں کا جائزہ لے کر انسان کو مناسب تبدیلی پر آمادہ کیا جاتا ہے۔
· مشورے سے خود اعتمادی اور مسائل کو سمجھنے کی صلاحیت پیدا ہوتی ہے 
مشیر کی صفات:
مشیر کا کردار ایک کنجی کی مانند ہے جس سے وہ صندوق کا تالا کھول کر حقیقت کا اندازہ کرتا ہے۔ حضرت ابوہریرہؓ سے مروی ہے کہ رسول اللہ ﷺ نے ارشاد فرمایا : جس سے مشورہ لیا جاتا ہے وہ متعمد ہوتا ہے۔(ابو داؤد،ج۵،ص۳۴۵)۔
گویا مشیر وہ ہونا چاہیئے جس کی امانت و دیانت پر بھروسہ کیا جاسکتا ہو۔مشیر کی صفات دو طرح کی ہوتی ہیں : ایک مثبت ،یعنی وہ صفات جن کا پایا جانا بہتر اور ضروری  ہے۔ دوسری صفات جن کا نہ ہونا بہتر اور ضروری ہے۔
· مثبت صفات :
۱۔مسلمان ہو ۲۔ عاقل وبالغ ہو ۳۔ معتمد علیہ ہو ۴۔ عادل اور دیانت دار ہو ۵۔ امین (امانت دار) ہو ۶۔حسن ِظن رکھتا ہو ۷۔ علم وذہانت سے آراستہ ہو(کم ازکم مسئلے میں مشورہ لیا جارہا ہو اس میں گہری بصیرت رکھتا ہو)۸۔معاملہ فہم اور صاحب الرائے ہو ۹۔ حالات سے باخبر ہو ۱۰۔ تدابیر کے اعتبار سے پختہ ہو  ۱۱۔حلم وبردباری سے آراستہ ہو اور  ۱۲۔راست باز اور سچاہو۔
· منفی صفات:
۱۔لالچی اور حریص نہ ہو ۲ ۔خود غرض اور خود پسند نہ ہو۔۳ بخیل اور ڈرپوک نہ ہو۔۴ ۔بدظن نہ ہو،۵۔مشورہ طلب کرنے والے کادشمن نہ ہو،۶ ۔متکبر بے پروا اور لااُبالی نہ ہو۔
مشورہ اور اس کی اہمیت کے پیش نظر اس تفصیلی جائزے سے یہ بات بخوبی اجاگر ہو جاتی ہے کہ اسلامی معاشرت میں اس کی مضبوط روایت رہی ہے۔یہ مسلمانوں کی ایک اہم معاشرتی قدر ہے ۔ایک جمہوری معاشرے کی روح بھی مشاورت میں ہے نہ کہ آمریت میں۔ضرورت اس بات کی ہے کہ اس مضبوط روایت اور قدر کو آگے بڑھایاجائے ۔مشورہ محض رسم بن کر نہ رہ جائے بلکہ ایک فرد کی ذاتی زندگی ،خاندان ، اداروں ، تنظیموں اور جماعتوں سے لے کراقتدار اعلیٰ تک تمام امور میں اس روایت اور قدر کو ملحوظ رکھا جائے تا کہ یہ ایک معاشرتی چلن بن جائے ۔آمریت کے بجائے مشاورت فروغ پائے ۔امید کی جاسکتی ہے کہ بحیثیت مجموعی اگر مشورے کے ان مختلف پہلوؤں کو سامنے رکھا جائے ،تو بہت سی ذہنی الجھنوں سے نجات مل سکتی ہے اور زندگی آسان اور پُر مسرت ہوسکتی  ہے۔

فکری تربیت سے مراد یہ ہے کہ دینی مدارس کے طلبہ جب ایک خاص نصاب کی تعلیم پا کر سوسائٹی میں جاتے ہیں اور انہیں آج کے مسائل اور حالات سے سابقہ پیش آتا ہے تو ان کی فکر اور سوچ کیا ہو؟ ان کا نصب العین اور زندگی کا مقصد کیا ہو؟ ہر آدمی کا کوئی نہ کوئی فکری نصب العین بن جاتا ہے جس کے اردگرد اس کی زندگی کی ساری تگ ودو گھومتی ہے۔

 طالب علمی کے دوران میں اس کے ذہن میں کوئی نہ کوئی ترجیح قائم ہو جاتی ہے کہ میں نے تو یہ کام کرنا ہے اور پھر وہ ساری زندگی اسی میں لگا رہتا ہے۔ یہ مرحلہ یعنی کسی طالب علم کی فکری تربیت کے رخ کا تعین ہم نے اسے آزاد چھوڑا ہوا ہے اور طالب علم اپنی مرضی سے اس کا تعین کر رہے ہیں۔ اس کا تعلق بھی اس بات سے ہے جو اساتذہ کی تربیت کے حوالے سے ہماری مشاورت میں زیر غور آئی یعنی چونکہ ہمارے ہاں اساتذہ کی تربیت کا کوئی نظم موجود نہیں ، اس لیے ہوتا یہ ہے کہ مدارس میں اساتذہ میں سے جس استاد کے ساتھ طالب علم زیادہ مانوس ہو جاتا ہے تو جو ذہنی سوچ اُس کی ہوتی ہے وہی طالب علم کی بھی بن جاتی ہے۔ایک مدرسے میں اساتذہ کے ذہنی رجحانات مختلف ہیں تو دو دو ، چارچار طالب علم ان میں سے ہر ایک کے ساتھ مانوس ہو جاتے ہیں۔ 

اس طرح فکری تربیت تو ہوتی ہے لیکن یہ فکر کوئی اجتماعی فکر نہیں ہوتی۔ ہر طالب علم اپنے ذوق کے مطابق کسی استاد کے ساتھ منسلک ہو جاتا ہے اور اسی کے مطابق اس کی ذہنی وفکری تربیت ہوتی ہے اور وہ اسی سانچے میں ڈھل جاتا ہے۔ میں اس کو خون کے گروپ سے تعبیر کیا کرتا ہوں۔ ہمارے ہاں خون کے مختلف گروپ کام کر رہے ہیں۔ سپاہ صحابہؓ کا خون گروپ ہے ، جہادی خون گروپ ہے، جمعیت علماء اسلام کا خون گروپ ہے۔ اسی طرح تبلیغی جماعت ، اشاعت التوحید اور خدام اہل سنت کے خون گروپ موجود ہیں۔ ان میں سے کچھ گروپ آپس میں ملتے ہیں اور کچھ نہیں ملتے۔ اور لطیفے کی بات یہ ہے کہ اتفاق سے میرا خون کا گروپ سب سے مل جاتا ہے۔ میرا خون سب کو لگ جاتا ہے اور سارے خون  اس کو لگ جاتے ہیں۔


اب سوال یہ ہے کہ طالب علم کو مجموعی فکر ہم نے کیا دی ہے؟ میں وفاق والوں سے اکثر عرض کیا کرتا ہوں کہ آپ اساتذہ کی تربیت کا اہتمام کریں تاکہ وہ طلبہ کا کوئی اجتماعی ذہن تو بنائیں اور انہیں کوئی بنیادی سوچ تو دیں۔ یہ تو انہیں بتائیں کہ ملک وملت کے تقاضے کیا ہیں، عالمی صورت حال کے تقاضے کیا ہیں، اور آپ کے مسلک کے بنیادی تقاضے کیا ہیں۔ انہیں کوئی اجتماعی سوچ دیں، اس کے ساتھ ساتھ ضمنی ترجیحات کا دائرہ بھی موجود رہے۔


آپ تقریباً اتفاق کریں گے کہ صورت حال ایسی ہی ہے اور اس کی بنیادی وجہ ہے کہ اساتذہ، جنہوں نے سوچ دینی ہے اور فکری تربیت کرنی ہے، خود ان کی اپنی اجتماعی فکر کا کوئی اہتمام نہیں۔ عصری تعلیم میں ہر سطح کے استاذ کے لیے اس سطح کا تربیتی کورس(ٹیچنگ ٹریننگ) کرنا ضروری ہے لیکن ہمارے ہاں مدارس میں اس کا کوئی نظم نہیں۔


آج صورت حال یہ ہے کہ فکری طور پر ہم خلفشار کا شکار ہیں۔ ہم پر مغرب کی فکری اور تہذیبی یلغار ہے۔ اس کی صحیح تعبیر وہ ہے جو ہمارے شیخ حضرت مولانا ابوالحسن علی ندویؒ نے کی ہے کہ یہ فکری ارتداد کا زمانہ ہے۔ آپ ذرا محدود حلقے میں ہیں، اللہ آپ کے ایمان  کو سلامت رکھے، لیکن اگر آپ جدید حلقے میں چلے جائیں، کسی کے ذہن کو ٹٹولیں تو احتراماً وعقیدتاً یا فتوے کے ڈر سے تو وہ شاید بات نہ کہے لیکن جب آپ اس کی فکر کا تجزیہ کریں گے تو کہیں نہ کہیں ارتداد، ارتیاب اور شک کا کوئی نہ کوئی پہلو موجود ہوگا۔ کسی نہ کسی حوالے سے وہ آج کی فکری ارتداد کی لہر سے متاثر ہوا ہوگا۔

ہمارے ہاں مسئلہ یہ ہے کہ ہم اس کشمکش کو سرے سے سمجھ ہی نہیں رہے۔ ہم پر دباؤبڑھتا جا رہا ہے، ہمارے گرد حصار تنگ ہوتا جا رہا ہے اور ہم بالکل ایک دائرے میں محصور ہوتے جارہے ہیں۔ مثال کے طور پر ایک جدید تعلیم یافتہ نوجوان آپ سے گفتگو کرتا ہے، اس کے ذہن میں نکاح وطلاق یا دوسرے مسائل کے بارے میں شریعت کے احکام کے بارے میں شک ہے، اس نے جدید لٹریچر پڑھا ہوا ہے۔ ہم اس کے شک اور اس کی وجہ کو سمجھ کر شک کا کانٹا نکالنے کے بجائے اس کے ساتھ طعنے اور فتوے کی زبان میں بات کرتے ہیں۔ وہ ہمارے سامنے تو احتراماً خاموش ہو جاتا ہے لیکن اس کا شک پہلے سے زیادہ مضبوط ہو جاتا ہے کہ کوئی بات ضرور ہے، اس لیے یہ جواب نہیں دے سکے اور مجھے ڈانٹ رہے ہیں۔ ہم سمجھنے کی کوشش نہیں کرتے کہ اس کو شک کیا ہوا ہے، اس لیے کہ خود ہمیں معلوم نہیں ہے کہ اس کے پس منظر میں کون سا فکری الجھاؤ کارفرما ہے۔

بات سمجھانے کے لیے حوالہ دوں گا۔ میں ایک عرصے سے مدارس کے منتظمین سے گزارش کر رہا ہوں کہ آج کا بین الاقوامی قانون جو رائج الوقت ہے، جس کی بنیاد پر ہم پر اعتراضات ہوتے ہیں اور الزام لگایا جاتا ہے وہ اقوام متحدہ کا انسانی حقوق کا چارٹر ہے۔ اس کی تیس دفعات ہیں۔ ہم نے اس کو تسلیم کر رکھا ہے اور اس پر دستخط کر رکھے ہیں۔ اس وقت عالمی کشمکش میں ایک جھگڑا یہ ہے کہ مغربی اقوام کا موقف یہ ہے کہ جب آپ نے اس چارٹر پر دستخط کر رکھے ہیں ، اس کے نظام میں شریک ہیں، اس سے فائدے اٹھاتے ہیں ،یہ ایک بین الاقوامی معاہدہ ہے، جس کے آپ رکن ہیں ، آپ نے عہد کیا ہے کہ اس میں لکھی ہوئی باتوں کی اپنے دستور میں پابندی کریں گے ، تو آپ اس کے خلاف اقدامات کیوں کر رہے ہیں؟ یہ موقف اس حوالے سے درست ہے کہ جب ہم نے باقاعدہ معاہدہ کر رکھا ہے تو اس پر عمل کریں اور یا اس سے پیچھے ہٹ جائیں۔

دوسری طرف ہماری صورت حال یہ ہے کہ اگر اس چارٹر کو اور اس کی ان تشریحات کو قبول کر لیا جائے جو اقوام متحدہ کے باضابطہ ادارے مثلاً جنیوا انسانی حقوق کمیشن ، یونیسکو اور یونیسف وغیرہ کرتے ہیں ، تو ہمیں احکام شرعیہ میں سے کم از کم ۸۰فیصد سے دستبردار ہونا ہوگا۔ مثلاً اس میں لکھا ہے کہ مرد اور عورت کے درمیان مساوات کو یقینی بنایا جائے اور جنس کی بنیاد پر کوئی امتیازی قانون نہ بنایا جائے۔ مرد اور عورت کے مابین تمام معاملات میں مساوات ضروری ہے۔ اب آپ اپنے قوانین کو دیکھ لیں۔ آپ مرد کو طلاق کا حق دیتے ہیں ، عورت کو نہیں دیتے، یہ امتیازی قانون ہے۔ وراثت میں آپ مرد کو حصہ زیادہ دیتے ہیں ، عورت کو کم دیتے ہیں۔ یہ امتیازی قانون ہے۔ شہادت میں آپ بعض معاملات میں عورتوں کی گواہی قبول نہیں کرتے ۔ یہ امتیاز کا قانون ہے ۔ عورت کو آپ صدر اور وزیر اعظم بننے کا حق نہیں دیتے۔ یہ امتیاز کا قانون ہے۔ اس طرح آپ کو فقہ میں بہت سے ایسے احکام ملیں گے جہاں آپ امتیاز کے قانون پر عمل کر رہے ہیں جو کہ اقوام متحدہ کے چارٹر کے خلاف ہے اور اس پر فوراً کہا جائے گا کہ آپ اس کو منسوخ کریں۔

ایک دوسری مثال لیں۔ عالمی قانون میں آزادیٔ رائے اور تبدیلی مذہب کا حق ہر شخص کو حاصل ہے۔ ہر شخص کو کوئی بھی مذہب چھوڑنے یا اختیار کرنے اور کسی بھی قسم کی رائے ظاہر کرنے کا حق ہے۔ لیکن ہم نے توہین رسالت پر موت کی سزا کا قانو نافذ کر رکھا ہے جو رائے کی آزادی کے خلاف ہے۔ ہم نے قادیانیوں کو غیر مسلم قرار دیا ہے ، ان کو مسجدیں نہیں بنانے دیتے ، ان کو اسلامی اصطلاحات استعمال نہیں کرنے دیتے جو مذہبی آزادی کے خلاف ہے۔ 

یا مثلاً بین الاقوامی قانون میں غلامی کی تمام صورتیں ممنوع ہیں۔ ہم بھی کہتے ہیں کہ غلامی اسلام کی مطلوبہ چیزوں میں سے نہیں ، اس لیے بین الاقوامی معاہدے کے تحت یہ ممنوع سہی، لیکن وہ کہتے ہیں کہ جب ممنوع ہے اور آپ مانتے ہیں کہ غلامی درست نہیں تو پھر پڑھاتے کیوں ہیں؟ تعلیمی نصاب سے خارج کیوں نہیں کرتے ؟ قرآن پاک سے وہ آیات اور حدیث وفقہ سے وہ ابواب خارج کیوں نہیں کرتے؟

اسی طرح اس میں ایک دفعہ یہ ہے کہ کوئی سزا ایسی نافذ نہیں کی جائے گی جس میں جسمانی تشدد یا ذہنی اذیت ہو یا جس میں توہین وتذلیل ہو۔ یعنی سزا کو تین چیزوں ، جسمانی تشدد، ذہنی اذیت اور توہین وتذلیل سے خالی ہونا چاہیے۔ اب آپ کی کون سی سزا اس سے خالی ہے؟ آپ کی ساری حدود میں تشدد ہے، ہاتھ پاؤں کاٹنا ، سنگسار کرنا، کوڑے مارنا، کھلے بندوں سزا دینا ہے جس میں توہین اور تذلیل ہے۔

گویا حدود کا نظام لے لیں، خاندانی نظام لے لیں، وراثت کا نظام لے لیں، نکاح وطلاق کا مسئلہ لے لیں ، ہمارا کوئی بھی مسئلہ نہیں بچتا جس پر اعتراض نہ ہو۔

تو میرے عرض کرنے کا مقصد یہ ہے کہ انسانی حقوق کے عالمی چارٹر کی ان تیس دفعات کو ہمارے ہاں نصاب میں پڑھایا جانا چاہیے، اس حوالے سے کہ آج کا مروجہ بین الاقوامی قانون کیا ہے، ہمارے  قوانین کیا ہیں، ٹکراؤ کہاں ہے ، ان کا موقف کیا ہے اور ہمارا موقف کیا ہے؟ ہمارے عالم دین کو پتہ تو ہونا چاہیے۔ جب کوئی اعتراض سامنے آئے تو وہ سمجھ تو سکے کہ اعتراض کیوں ہے؟ یہ ایک الگ بحث ہے کہ ہم نے ان کی کون سی بات قبول کرنی ہے اور کون سی نہیں، لیکن کم از کم ہمارے علماء کو اس جھگڑے سے واقف تو ہونا چاہیے۔ ہمارے ہاں سرے سے اس چیز کا ہمیں کوئی پتہ نہیں جس کا نتیجہ یہ ہوتا ہے کہ جب بحث کو اپنے دائرے میں محدود رکھتے ہیں تو اپنے لوگوں کو مطمئن کر لیں گے لیکن جب بات جدید تعلیم یافتہ ماحول میں کریں گے تو ہماری بات سنی نہیں جائے گی کیونکہ ہماری بات ادھوری اور بے علمی پر مبنی ہو گی۔

تو فکری تربیت سے مراد یہ ہے کہ ہمارے علماء کو یہ پتہ ہو کہ آج کا عالمی ماحول کیا ہے ، ہماری کشمکش کس سے ہے ، لڑائی کس سے ہے ، اس کے مقابلے میں ہم نے کیا تیاری کی ہے؟ اس انداز سے ہم قرآن مجید کا مطالعہ کریں، احادیث کا مطالعہ کریں، سارا ذخیرہ موجود ہے۔ قرآن پاک میں ہر چیز موجود ہے، احادیث کے ذخیرے میں ہر بات کا جواب موجود ہے ، البتہ فقہی کتابوں میں اس کی نئی تعبیرات کرنے کی ضرورت ہے ، لیکن چونکہ ہماری اپنی اس انداز سے مطالعہ کرنے کی تربیت نہیں ہے، اس لیے آج کی اس فکری کشمکش میں ہم موثر طور پر حصہ لینے اور کوئی عملی کردار ادا کرنے کی پوزیشن میں نہیں ہیں۔ میں سمجھتا ہوں کہ اس میں بھی پہلے بات اساتذہ کی آئے گی۔ استاد کو پتہ ہو گا تو وہ شاگرد کو بتائے گا۔ اگر اسے خود پتہ نہیں ہوگا تو شاگردوں کو کیا بتائے گا؟ میں نے وفاق والوں سے گزارش کی تھی کہ آج کے مغربی فلسفہ، عالمی کشمکش اور تہذیبی جنگ پر اساتذہ کے  لیے بریفنگ کورس کا اہتمام کریں اور نصاب میں بھی ایسی چیزیں شامل کریں، خواہ وہ محاضرات کی شکل میں ہوں یا کسی کتاب کی صورت میں۔ ہمارے ہاں اس موضوع پر کام نہیں ہورہا ہے لیکن عرب دنیا میں کافی کام ہو رہا ہے۔ اُس میں سے اچھا مواد مل جائے گا۔

مسلکی تربیت:

اس کے بعد دوسرا مسئلہ ہے مسلکی تربیت کا۔ ہمارا مسلک کیا ہے اور دیوبندیت کیا ہے؟ یہاں میں تھوڑی سی گستاخی کروں گا جس کے لیے مجھے معاف کردیں۔ میری عادت یہ ہے کہ جو بات سمجھ میں آتی ہے ، کہہ دیا کرتا ہوں ۔ اگر ناراض نہ ہوں تو ایک کہاوت عرض کرتا ہوں۔ کہتے کہ چار پانچ نابینا کہیں اکھٹے ہو گئے اور آپس میں باتیں کرنے لگے کہ ہاتھی کیسا ہوتا ہے۔ طے یہ ہوا کہ اس کا فیصلہ مشاہدہ کرنے کے بعد کیا جائے۔ اب وہ گئے اور جاکر ہاتھی کو ٹٹولنے لگے۔ دیکھا تو تھا نہیں ، تو کسی کے ہاتھ کان پر آگئے، کسی کے سونڈ پر اور کسی کے سینگ پر۔ اب وہ تبصرہ کر رہے ہیں کہ ہاتھی کیسا ہوتا ہے؟ ایک نے کہا کہ ہاتھی لمبا سا ہڈی کا سینگ ہوتا ہے۔ دوسرے نے کہا کہ نہیں وہ تو چھاج کی طرح لمبا اور چوڑا سا ہوتا ہے۔ تیسرے نے کہا کہ پانی کا ایک نل ہے جس کو ہاتھی کہتے ہیں۔ چوتھے نے کہا کہ چمڑے کے ایک بڑے سے ستون کو ہاتھی کہا جاتا ہے۔

ہمارا معاملہ بھی ایسا ہی ہے۔ ہم میں سے جس شخص کو جس ماحول میں جس سے واسطہ پڑ جاتا ہے، ہماری دیوبندیت اسی تک محدود ہو جاتی ہے۔ ایک ماحول میں شیعہ سے واسطہ ہے تو دیوبندیت یہی ہے کہ ان کا مقابلہ کیا جائے، ہماری دیوبندیت اس دائرے میں بند ہو جاتی ہے۔ کہیں اہل حدیث سے سابقہ پیش آجائے تو وہاں دیوبندیت صرف حنفیت کے دفاع میں محصور ہو جاتی ہے، باقی سارے تقاضے ختم ہو جاتے ہیں۔ کہیں بریلویوں سے لڑائی آ گئی ہے تو دیوبندیت اس دائرے میں بند ہوجاتی ہے۔ میں ان مسائل سے انکار نہیں کر رہا ، یہ تمام شعبے ہیں۔ مجھے نہ حنفیت کے دفاع کی اہمیت سے انکار ہے، نہ بریلویت کے مقابلے سے اور نہ انکار حدیث اور شیعہ کا جواب دینے سے، لیکن یہ تمام جزوی شعبے ہیں۔ ہم ان الگ الگ شعبوں کی  بات تو کرتے ہیں لیکن بدقسمتی سے اہل السنت والجماعت کا جو اجتماعی دھارا چلا آرہا ہے، اس کی بات ہم میں سے کوئی نہیں کرتا۔

قیام دیوبند کا اصل مقصد کیا تھا؟ جب انگریز یہاں آیا تھا اور اس کے ہاتھوں دین مٹ رہا تھا تو کچھ اللہ والوں نے اس تحریک کی بنیاد رکھی کہ دین کو جس حد تک ممکن ہو، بچا لیا جائے۔ مجموعی دین کو ، اس کے اجتماعی حصے کو اور سب شعبوں کو بھی۔میرے نزدیک دیوبندیت تین چیزوں کا نام ہے۔ اگر دیوبندیت میں کسی کومعیار سمجھا جائے تو میرے نزدیک سب سے بڑامعیار شیخ الہند مولانا محمود حسن ؒ ہیں جن کو بطور نمونہ پیش کیا جا سکتا ہے۔ ان میں وہ تین باتیں تھیں۔ علم بھی بدرجہ اتم ، روحانیت بھی بدرجہ اتم اور جہاد بھی بدرجہ اتم۔ گویا دیوبندیت یہ ہے کہ علم میں بھی کمال ہو، روحانیت میں بھی کمال ہو اور ملی غیرت اور جہاد کے جذبے میں بھی کمال ہو۔

دیوبندی مسلک کوئی نیا مسلک نہیں ہے۔ ہم عقائد کے لحاظ سے اہل سنت ہیں اور فقہی اعتبار سے حنفی ہیں۔ کوئی نیا تشخص ہم نے قائم نہیں کیا۔ ایک مدرسے کے ساتھ ہماری نسبت ہے، جس کے اجتماعی مقاصد کے حوالے سے میں عرض کیا کرتا ہوں کہ ہمارے اکابر نے ضمنی طور پر سارے کام کیے۔ حضرت شیخ الہند کو لے لیں ۔ کیا انہوں نے حنفیت کا دفاع نہیں کیا؟ ان کے اس پر رسالے موجود ہیں، لیکن اس حد تک جتنی ضرورت پڑتی۔ حضرت مدنی ؒ نے ‘‘الشہاب الثاقب’’ لکھی، لیکن یہ کام ضرورت کے حد تک محدود رہا۔ ان کا اصل مقصد ملی وجود اور ملی مقاصد تھے۔ جہاں ضرورت پڑی، ضمنی اور فرعی مسائل سے بھی تعرض کیا، لیکن اس  کے لیے اپنے آپ کو وقف نہیں کر دیا۔ میں بھی یہی عرض کرنا چاہتا ہوں کہ دیوبندیت سے مراد اگر ہم نے الگ الگ شعبے لے رکھے ہیں تو میں اس کو دیوبندیت نہیں سمجھتا۔ دیوبندیت نام ہے ملت کے اجتماعی دینی کام ۔ جہاں کسی ضمنی کام کی ضرورت پڑتی ہے وہاں وہ ضرور کیا جائے لیکن ہمارا اجتماعی اور مین دھارا یہ ہے کہ اس ملک میں اس معاشرے میں دین کی اجتماعی حفاظت کی جائے اور نئی نسل تک دین صحیح حالت میں منتقل ہو۔ اجتماعی مقاصد اور ملی مقاصد کے حوالے سے ہم طلبہ کی تربیت کریں۔


ہمیں اس پہلو کی طرف توجہ دینی چاہیے کہ فکری تربیت ، ملکی مقاصد اور مسلک کے اصل اہداف کے حوالے سے ہم تھوڑا سا ماضی کی طرف پلٹ کر اپنے بزرگوں کو دیکھیں اور اس کے مطابق علمی کمال ، روحانیت اور ملی غیرت وحمیت کی خصوصیات اپنے طلبہ میں پیدا کرکے اجتماعی مقاصد اور ضروریات کے لیے ان کو تیار کریں۔

سیدنا فاروق اعظم ؓ کی ہی شخصیت امت میں ایسی شخصیت ہے جس کے عدل وانصاف ، عقل و خردمندی، بیدار مغزی، بے مثال تدبر، بے نفسی، ایثار واخلاق، جرأت ودلیری اور اعلیٰ انسانی اقدار کے غیر مسلم بھی معترف ہیں۔


سیدنا عمرؓ کا کمال محض فتوحات کی وسعت نہیں فاتحین تو دنیا میں بڑے بڑے اور بھی گزرے ہیں، آپ کا کمال دراصل یہ تھا کہ آپ کی بین الاقوامی شخصیت اگرچہ اپنے عہد کے بلند ترین مقام پر فائز تھی مگر زندگی کے کسی مرحلے پر زندگی وزیست میں کوئی ترفع اور کسی قسم کا تکبر پیدا نہیں ہوا۔۔۔ 


بائیس لاکھ مربع میل پر تنہا فرمانروائی کرنے والا اور دنیا کی نام نہاد سپر طاقتوں کو نیست ونابود اور تہہ وبالا کرنے والا کونسا انسان ہے؟ جو پڑوسیوں کے لیے ان کی بکریوں کا دودھ دوھ دیتا ہو، جو بیت المال کے خارشی اونٹوں کو اپنے ہاتھ سے تیل ملتا ہو۔۔۔۔۔ جو رات کو گشت کرکے رعایا کی خبر گیری بھی کرتا ہو اور اللہ رب العزت کے سامنے بندہ عاجز شب زندہ داری بھی کرتا ہو۔۔۔۔


جو گھی اور گیہوں کھانا اس لیے چھوڑ دے کہ ساری آبادی کو یہ نعمت میسر نہیں ۔۔۔۔ جس نے ہجوم کار کی وجہ سے دن کا آرام ترک کر دیا ہو۔۔۔۔ جو بے تکلف ننگی زمین کی پیٹھ پر آرام کر لیتا ہو۔۔۔۔ جو غلام کی سواری کی مہار تھام کے چلتا ہو ۔۔۔۔ اور جس کے کپڑوں میں دس دس پیوند لگے ہوں۔۔۔۔


پھر لطف یہ کہ ایک طرف امور مملکت کا بے مثال انتظام وانصرام کرتا ہے تو دوسری طرف فقہی گتھلیوں کو سلجھاتا ہے۔۔۔


ایک ہی وقت میں روحانی پیشوا بھی ہے اور سیاسی امام بھی۔۔۔۔ امیر المؤمنین بھی اور رعایا کا خادم بھی۔۔۔ امیر بھی اور امام بھی۔۔۔۔ فاتح ممالک بھی اور فاتح القلوب بھی۔۔۔۔۔ اپنوں کے لیے شبنم اور غیروں کے لیے فولاد۔۔۔۔ قاہری اور دلبری کی یہ متوازن قوتیں کس میں جمع ہو سکتی ہیں۔۔۔۔

سیدنا فاروق اعظم ؓ غیر مسلموں کی نظر میں:

ہندوستان کے لیڈر مسٹر گاندھی اپنی جماعت کے سرکردہ لوگوں کو سادگی کا درس دیتے ہوئے بے ساختہ بول اُٹھے:

‘‘سادگی کی زندگی پر کچھ کانگرسی حضرات کی اجارہ داری نہیں ۔۔۔ میں اس موقع پر رام اور کرشن کا نام نہ لونگا کیونکہ یہ دونوں تاریخی شخصیتیں نہیں تھیں میں ابوبکر ؓ اور عمرؓ ہی کا نام لینے پر مجبور ہوں، یہ حضرات اگرچہ وسیع علاقہ پر حکومت کرتے تھے مگر ان کی زندگی انتہائی غریبانہ تھی۔’’

پروفیسر شاستری نے کہا! عثمانیہ یونیورسٹی حیدر آباد کے طلباء کے غیر درسی مطالعے کے لیے مولانا شبلی نعمانی کی شہرہ آفاق کتاب ‘‘الفاروق’’ بھی کتب فہرست میں شامل کی گئی۔۔۔۔ مخصوص عقائد وخیالات کے چند طلباء کا وفد پروفیسر شستری کے پاس گیا اور سخت ناراضی کا اظہار کرتے ہوئے مطالبہ کیا کہ لائبریری میں رکھی جانے والی کتب کی فہرست سے ‘‘الفاروق’’ کو خارج کر دیا جائے ۔

پروفیسر موصوف نے جواب دیا:
 ‘‘اگر عمر ؓ کو تاریخ میں سے نکال دو گے تو اسلام اور اسلامی تاریخ میں باقی رہ کیا جائیگا ’’۔

ایک انگریز نے کہا تھا:


‘‘اگر اسلام کو ایک عمر اور مل جاتا تو پوری دنیا پر اسلام ہی کا علم لہرا رہا ہوتا’’۔


ایک دشنام طراز سے کسی انگریز جج نے کس قدر شرمندہ کرنے والا سوال کیا تھا کہ ۔۔۔۔ ‘‘تم اُسی عمر پر طعن وتشنیع کرتے ہو جس نے تمہیں ایران فتح کرکے دیا ہے!’’

حیف اور تعجب ہے کہ غیر مسلم تو یوں اعتراف کریں اور مسلمانی کے دعویدار اس عظیم ترین شخصیت میں نقائص کی تلاش کرتے رہیں تو پھر اس سے یہی سمجھا جائیگا کہ ہم محسن کش ہیں اور احسان فراموش ہیں ، قدر ناشناس ہیں اور اتنے گر چکے ہیں کہ ابھرنا دشوار ہے، وہ لوگ قیامت کے روز امام الانبیاء ﷺ کا سامنا کیسے کریں گے جو حضرت عمر ؓ کے اندر بے حقیقت اور لایعنی عیب تلاش کرکے اچھالنا کارثواب سمجھتے ہیں۔


سالم ؒ کہتے تھے امیر المومنین بن جانے کے بعد ان کے آقا (حضرت عمرؓ) کا پورا لباس، قمیص، پاجامہ، عمامہ، ٹوپی، موزے سب کی قیمت جوڑی گئی تو مشکل سے بارہ  دام بنے۔ ایک موقع پر نبی اکرم ﷺ نے ارشاد فرمایا کہ مجھے جنت میں عمر بن الخطابؓ کا مکان دکھایا گیا۔

 اصل میں جنت کے طالب وہ ہی تھے۔ 

  کئی مورخین نے لکھا ہے کہ سیدنا حسین رضی اللہ عنہ کی ولادت باسعادت شعبان کے مہینے میں ۴ ہجری میں ہوئی مگر صحیح قول یہ معلوم ہوتاہے کہ آپ کی پیدائش ۶ہجری میں ہوئی کیونکہ آپ کے والدین (سیدنا علی اورسیدہ فاطمہ رضی اللہ عنہما )کی شادی غزوہ احد کے بعد ہوئی۔بخاری کے حاشیہ پرعلامہ کرمانی رحمۃ اللہ علیہ نے لکھاہے:
( وانکحھا رسول اللہ علیا بعدوقعۃ احد( 
(بخاری جلد:۱ ص:۵۳۲)
‘‘امام الانبیاء ﷺنے سیدہ فاطمہ کانکاح علی رضی اللہ عنہ سے غزوہ احدکے بعدکیاتھا’’۔
جبکہ غزوہ احد شوال کے مہینے ۳ہجری میں ہواتھا ۔ 
ملاباقرمجلسی  شیعہ مجتہد نے ‘‘جلاء العیون’’ میں لکھا ہے کہ سیدنا علی رضی اللہ عنہ کی یہ شادی ۲۱ محرم ۴ ہجری میں ہوئی ۔
 
اس حساب سے سیدنا علی رضی اللہ عنہ کے بڑے فرزند سیدنا حسن رضی عنہ کی ولادت ۴ہجری کے آخرمیں یا۵ہجری میں ہوئی  تومانناپڑے گا کہ سیدنا حسین رضی اللہ عنہ کی ولادت ۶ہجری میں ہوئی ۔ اس طرح امام الانبیاء ﷺ کی وفات کے وقت سیدناحسین رضی اللہ عنہ کی عمرتقریبا پانچ سال تھی ۔
بخاری میں ایک واقعہ منقول ہے کہ:
سیدنا صدیق رضی اللہ عنہ ایک دن اپنے ابتدائی ایام خلافت میں نماز عصرسے فارغ ہوکر مسجدنبوی سے باہر تشریف لائے ،سیدنا علی رضی اللہ عنہ بھی ہمراہ تھے۔ (والحسن یلعب مع الصبیان۔۔۔(  دیکھا کہ سیدنا حسن رضی اللہ عنہ بچوں کے ساتھ کھیل رہے ہیں۔ ۔سیدنا صدیق اکبر رضی اللہ عنہ نے پیارسے سیدنا حسن رضی اللہ عنہ کو گود میں اٹھایا اورفرمایا: اے علی حسن بیٹا توآپ کا ہے مگر اس کاچہرہ نبی اکرم ﷺ سے مشابہت رکھتاہے۔۔۔۔سیدنا علی رضی اللہ عنہ یہ بات سن کر مسکرانے لگے۔
 (بخاری جلد: ۱ ص ۵۳۰)  
روایت میں ہے: (فاحتملہ علی رقبتیہ(  سیدنا صدیق اکبررضی اللہ عنہ نے سیدحسن رضی اللہ عنہ کوکندھے پراٹھا لیا۔
 اس روایت سے معلوم ہواکہ سیدناحسن ؓ نبی اکرم ﷺ کی وفات کے وقت اتنے چھوٹے تھے کہ تقریبا ساٹھ برس کے بوڑھٖے سیدنا ابوبکر صدیق رضی اللہ عنہ نے انہیں کاندھے پراٹھالیا۔۔۔توپھرسیدنا حسین رضی اللہ عنہ تو ان سے بھی کم ازکم ایک سال چھوٹے تھے۔
سیدنا حسین رضی اللہ عنہ کی ولادت مبارکہ کی اطلاع امام الانبیاء ﷺ کودی گئی توآپ خوشی ومسرت سے معمورکاشانۂ فاطمہؓ میں تشریف لائے ۔ سیدہ اسماء بنت عمیس ؓنے کپڑے میں لپیٹ کرانہیں ناناصلی اللہ علیہ وسلم کی گودمیں دیا۔۔۔آپ نے ان کے دائیں کان اذان اوربائیں کان میں تکبیرکہی ۔۔۔آپ نے اپنی زبان مبارک ان کے منہ میں ڈالی ۔۔۔سب سے پہلی چیزجوان کی منہ اورپیٹ میں گئی وہ امام الانبیاء ﷺ کالعاب دہن تھا ۔۔۔ پھرکھجورچباکر آپ نے تحنیک کی (یعنی گھٹی دی)۔
یادرکھیے !بچے کی پیدائش کے وقت اسے گھٹی دینااسلام میں استحباب کادرجہ رکھتاہے۔۔۔
 امام الانبیاء ﷺ کے ہاں پیداہونے والے بچوں کو لایاجاتاتھا اورآپ انہی گھٹی دیاکرتے تھے۔
 سیدنا ابوطلحہ انصاری رضی اللہ عنہ کے گھر بیٹا پیداہوا تونبی اکرم صلی اللہ علیہ وسلم نے کھجورمنہ میں چباکر اسے گھٹی دی اورعبداللہ نام تجویز فرمایا۔ اسی طرح سیدنازبیربن العوام رضی اللہ عنہ کے ہاں بیٹا پیداہوا توآپ نے انہیں بھی گھٹی دے ا وراپنا لعب دہن بھی ان کے منہ میں ڈالا اورعبداللہ نام تجویزفرمایا۔

(مسلم)
سیدناعلی رضی اللہ عنہ نومولود کانام حرب رکھناچاہتے تھے ۔۔۔۔ مگرنبی اکرم ﷺ نے حسین نام تجویز فرمایا۔ سیدناحسین رضی اللہ عنہ سات دن کے ہوئے توامام الانبیاء ﷺ نے سیدنا حسن رضی اللہ عنہ کی طرح ان کا عقیقہ کیا اور دو مینڈھے یا بکرے ذبح کئے گئے۔

زمانہ جاہلیت میں رواج تھا کہ نومولد بچے کے لیے جب جانور ذبح کرتے تو روئی کے ساتھ ذبح شدہ جانور کا خون لگا کر اس بچے کے سر پر لگاتے۔۔۔ مگر امام الانبیاء ﷺ نے اپنے دونوں نواسوں کے عقیقے پر اس رسم جاہلیت کو توڑ دیا اور فرمایا جانور کا خون لگانے کے بجائے سروں پر خوشبو لگائی جائے۔ 
(مصنف عبد الرزاق:جلد ۴ ص:۳۳)

امام الانبیاء ﷺ اپنے دونوں نواسوں سے بہت شفقت اور انتہائی محبت فرمایا کرتے تھے۔ سیدنا عبد اللہ بن عباس ؓ فرماتے ہیں کہ نبی اکرم ﷺ اپنے دونوں نواسوں کو یہ کلمات پڑھ کر دم فرمایا کرتے تھے:
(اعیذکما بکلمات اللّٰہ التامۃ من کل شیطان وھامۃ ومن کل عین لامہ( 
(مسند احمد جلد :۱ ص:۲۳۶)

‘‘میں تم دونوں کو اللہ کی پناہ میں دیتا ہوں ، پورے پورے کلموں کے ذریعے ہر شیطان کی برائی سے اور ہر ایذاء دینے والے جانوروں کی برائی سے اور ہر نظر لگنے والی آنکھ کی برائی سے’’۔

امام الانبیاء ﷺ محبت وپیار اور شفقت سے اپنے ان دونوں نواسوں کو اپنے ساتھ سواری پر سوار کر لیتے تھے۔ 


سیدنا عبد اللہ بن جعفر طیار ؓ اپنے بچپن کا ایک واقعہ بیان کرتے ہیں کہ جب نبی اکرم ﷺ کسی سفر سے واپس مدینہ منورہ تشریف لاتے تو میں اور حسنین کریمین مدینہ سے باہر نکل کر آپ کو ملتے۔۔۔ نبی اکرمﷺ بڑی شفقت اور پیار سے ہمیں اپنی سواری پر سوار کر لیتے اور ہم آپ کے ساتھ سوار ہو کر مدینہ میں داخل ہوتے۔ 
(مصنف ابن ابی شیبہ جلد:۹ ص:۳۵)

مسلم میں ایک روایت ہے کہ نبی اکرم ﷺ ایک سفر سے واپس تشریف لائے اس حالت میں کہ آپ نے اپنے ان دونوں نواسوں میں سے ایک کو اپنے آگے بٹھایا ہوا تھا اور دوسرے کو اپنے پیچھے۔
سیدنا عمر بن دینار ؓ فرماتے ہیں کہ:


امام الانبیاء ﷺ جب نماز میں سجدہ ریز ہوتے تو بعض دفعہ سیدنا حسین ؓ آپ کی پیٹھ پر چڑھ جاتے نبی اکرم ﷺ اٹھنے لگتے تو انہیں پیٹھ سے نیچے اتار دیتے۔ 
(مصنف عبد الرزاق جلد:۲ ص:۳۴)
 نبی اکرم ﷺ اپنے نواسوں سیدنا حسن ؓ اور سیدنا حسین ؓ سے انتہائی پیار فرماتے اور شفقت کا معاملہ فرماتے۔


کیا آپ حضرات جانتے ہیں کہ امام الانبیاء ﷺ کے ان دو نواسوں کے علاوہ اور بھی نواسے اور نواسیاں تھیں۔۔۔ آج دشمنانِ اصحاب رسول ﷺ کے زہریلے پروپیگنڈے کا کچھ اس طریقے سے لوگ شکار ہو گئے ہیں کہ انہیں صحیح حقائق اور اصل صورت حال کے بارے میں علم ہی نہیں ہے۔


امام الانبیاء ﷺ کی سب سے بڑی بیٹی کا نام سیدہ زینب ؓ ہے۔ جس نے دین اسلام کے لیے مشرکین کی مار کھائی ہے اور نیزوں کے زخم برداشت کیے ہیں۔۔۔ آپ کی اس بیٹی کی شادی بنو امیہ قبیلے کے ایک نامور شخص ابوالعاص کے ساتھ ہوئی تھی۔۔۔ سیدہ زینبؓ کے ایک بیٹے کا نام علی ہے یہ آپ کے سب سے بڑے نواسے تھے۔۔۔ فتح مکہ کے دن یہی علی ؓ اونٹنی پر آپ کے ساتھ سوار تھے۔ سیدہ زینبؓ کی بیٹی کا نام ‘‘امامہ’’ ہے یہ نبی اکرمﷺ کی سب سے بڑی نواسی ہے۔ اس کے ساتھ آپ بہت پیار اور شفقت کا معاملہ فرماتے۔

امام بخاری ؒ نے ایک باب باندھا ہے:


(باب اذا حمل جاریۃ علی عنقہ فی الصلوٰۃ۔۔۔ ( یعنی چھوٹی بچی کو حالت نماز میں گردن پر اٹھا لینا۔ اس باب کے تحت امام بخاری ؒ ایک حدیث لائے ہیں ، سیدنا ابو قتادہ انصاری ؓ بدری صحابی کہتے ہیں:


(ان رسول اللہ ﷺ کان یصلی وھو حامل اُمامۃ بنت زینب بنت رسول اللّٰہ فاذا سجد وضعھا واذا اقام حملھا( 
(بخاری جلد:۱ ص:۷۴)

بیشک نبی اکرم ﷺ نماز پڑھتے ہوئے زینب کی بیٹی امامہ کو کندھے پر اٹھا لیتے تھے سجدے میں جاتے ہوئے اتار دیتے تھے جب سجدے سے اٹھتے تو پھر امامہ کو اٹھا لیا کرتے تھے۔


ایک اور بات آپ حضرات  کے علم میں لانا چاہتا ہوں تاکہ آپ کو معلوم ہو کہ نبی اکرم ﷺ کے حسنین کریمین رضی اللہ عنہما کے علاوہ بھی نواسے اور نواسیاں تھیں اور آپ ان سے بھی محبت وشفقت کا معاملہ فرماتے۔

صحابہ کرام ؓ کہتے ہیں کہ ایک دفعہ مال غنیمت میں ایک بہت قیمتی اور خوبصورت  ہار آیا، ہم نے پوچھا: یارسول اللہﷺ! یہ ہار کس کو عطا ہوگا؟ آپ نے فرمایا جس کے ساتھ میں سب سے بڑھ کر محبت کرتا ہوں۔ صحابہ کرام ؓ کہتے ہیں ہم نے سوچا کہ یہ ہار ام المومنین سیدہ عائشہ صدیقہؓ کے ہاں جائے گا (صحابہؓ جانتے تھے کہ نبی اکرم ﷺ سیدہ عائشہؓ سے بہت محبت فرماتے ہیں) مگر جب ہار کی تقسیم کا وقت آیا تو آپ نے فرمایا:
 میری نواسی امامہ کو بلاؤ۔۔۔ پھر آپ نے وہ ہار اپنی نواسی کو عنایت فرما دیا۔


امام الانبیاء ﷺ کو اپنے تمام نواسوں اور نواسیوں سے بے حد محبت تھی۔۔۔ نواسۂ رسول  ہونے کی نسبت سے صحابہ کرام ؓ اور تابعین عظام بھی ان کے ساتھ محبت والفت سے پیش آتھے تھے۔ خود نبی اکرمﷺ نے بھی لوگوں کو ان سے محبت کرنے کی ترغیب دی ہے۔ امام الانبیاء ﷺ نے ایک دفعہ سیدنا حسن ؓ کے متعلق فرمایا:
اے میرے پالنہار! میں اس سے محبت کرتا ہوں تو بھی اس کے ساتھ محبت فرما اور اس آدمی سے بھی محبت فرما جو حسنؓ سے محبت کرتا ہو۔
 ( مشکوٰۃ:۵۶۸)
ایک موقع پر سیدنا حسن ؓ کے بارے میں فرمایا:


(انہ رحانتی من الدنیا۔۔۔۔(  حسن دنیا میں میری خوشبو ہے۔ 
(مشکوٰۃ)

اکثر اوقات نبی کریم ﷺ اپنے نواسوں کو اپنے کاندھوں پر سوار کر لیتے اور فرماتے:


( اللھم انی احبھما فاحبھا واحب من یحبھما(
میرے مولا! جس  طرح میں ان دونوں سے محبت کرتا ہوں تو بھی ان سے محبت فرما اور میری امت کا جو شخص ان دونوں کو محبوب رکھے تو بھی اس کو محبوب رکھ۔

ایک مرتبہ نبی اکرم ﷺ نے یوں فرمایا:


(اللھم انی ارحمھما فارحمھما۔۔۔۔۔ ( اے میرے اللہ! میں ان دونوں پر شفقت کرتا ہوں تو بھی ان کے ساتھ رحم اور شفقت کا معاملہ فرما۔


امام الانبیاء ﷺ کا انتقال پُر ملال ہوا تو سیدنا حسین ؓ کی عمر تقریباً پانچ سال تھی۔۔۔ نانا جان کے انتقال کے تقریباً چھ مہینے بعد آپ کی والدہ ماجدہ سیدہ فاطمہ ؓ بھی داغ مفارقت دے گئیں۔


سیدنا علی ؓ کے زیر تربیت وہ پروان چڑھے۔۔۔ تربیت دینے والا پروردۂ نبوت ہو تو اس نے کتنی عمدہ اور بے مثال تربیت کی ہو گی۔ نبی اکرم ﷺ کے انتقال کے بعد خلافت وحکومت کی بھاری ذمہ داری سیدنا صدیق اکبر ؓ کے کاندھوں پر رکھی گئی۔۔۔ خلیفہ اول بلا فصل سیدنا صدیق اکبر ؓ سیدنا حسین ؓ سے محبت وشفقت کا معاملہ فرماتے اور ان کی عزت وتکریم کرتے تھے۔


حیرہ کی فتح کے موقع پر بہت سا مالِ غنیمت مجاہدین کے ہاتھ آیا۔۔۔ مال غنیمت میں خوبصورت اور نفیس چادریں بھی تھیں۔۔۔ خلیفہ اول بلا فصل سیدنا صدیق اکبر ؓ نے ان چادروں میں سے ایک قیمتی چادر سیدنا حسین ؓ کو عنایت فرمائی۔

 (فتوح البلدان بلازری ص:۲۵۴)

سیدنا صدیق اکبر ؓ کی طرح خلیفہ ثانی سیدنا فاروق اعظم ؓ بھی سیدنا حسین ؓ کے ساتھ بہت پیار اور انتہائی شفقت فرمایا کرتے تھے اور اپنے بیٹوں سے بڑھ کر ان کا خیال رکھتے اور محبت فرماتے۔


ایک مرتبہ سیدنا حسین ؓ سیدنا فاروق اعظم ؓ سے ملنے کے لیے تشریف لائے یہ اس دور کی بات ہے جب وہ امیر المومنین تھے۔ دروازے پر پہنچے تو امیر المومنین کے بیٹے سیدنا عبد اللہ ؓ سے ملاقات ہو گئی ، انہوں نے بتایا کہ امیر المومنین سرکاری کام میں مصروف ہیں اور مجھے بھی ملاقات کی اجازت نہیں ملی۔ سیدنا حسین ؓ یہ سن کر بغیر ملاقات کیے واپس تشریف لے گئے۔۔۔ بعد میں امیر المومنینؓ  کو معلوم ہوا تو سیدنا حسین ؓ سے فرمایا: میرے بیٹے عبد اللہ میں اور تم میں بہت فرق ہے۔۔۔ اجازت کے معاملے میں آپ عبد اللہ سے زیادہ حقدار ہیں۔ 

(الاصابہ جلد:۱ ص:۳۳۲)

ایک بار یمن کے حاکم نے کچھ کپڑے بھیجے۔۔۔ امیر المومنین سیدنا فاروق اعظم ؓ نے اسی وقت ان کپڑوں کو صحابہ کرام ؓ میں تقسیم فرما دیا۔۔۔ اتنے میں حسنین کریمین ؓ بھی تشریف لے آئے انہیں دیکھ کر امیر المومنین پریشان ہو گئے ،آپ نے اسی وقت یمن کے حاکم کو لکھا کہ اعلیٰ قسم کے دو لباس فوراً مدینہ منورہ بھیجو۔۔۔ اس نے آپ کے حکم کی تعمیل کرتے ہوئے شاندار قسم کے جبے روانہ کیے۔۔۔ امیر المومنین نے وہ خوبصورت لباس انہیں پہنایا اور حسنین کریمین ؓ کو خوبصورت لباس میں دیکھ کر امیر المومنین نے فرمایا: (الآن طابت نفسی۔۔۔۔ ( اب میرا دل خوش ہوا۔ 
(البدایہ والنہایہ جلد:۸ ص:۲۰۷)

یہ واقعات ثابت کر رہے ہیں کہ امیر المومنین سیدنا فاروق اعظمؓ خاندان علی سے اور خصوصاً حسنین کریمین ؓ سے محبت بھی فرماتے، شفقت بھی فرماتے اور انہیں عزت وتکریم اور احترام سے بھی نوازتے۔ امیر المومنین سیدنا عمرؓ نے جب اصحاب رسولؓ کے وظائف ان کے مراتب ومقام کے حساب سے مقرر فرمائے۔۔۔ تو حسنین کریمین ؓ کا وظیفہ بدری صحابی کے برابر پانچ ہزار درہم مقرر فرمایا۔
 (شرح معانی الآثار جلد:۲ ص:۱۸۱)

آپ حضرات میں سے ہو سکتا ہے چند حضرات ہی یہ جانتے ہوں کہ سیدنا علی بن ابی طالب ؓ کی لختِ جگر سیدہ ام کلثوم بنت فاطمہ ؓ ،سیدنا عمرؓ  کی زوجہ محترمہ تھیں۔۔۔ اس رشتے کے لحاظ سے سیدنا عمرؓ ،حسنین کریمین ؓ کے بہنوئی ہوئے۔۔۔ اسی لیے وہ اکثر وبیشتر اپنی ہمشیرہ سے ملنے کے لیے ان کے گھر میں تشریف لایا کرتے تھے۔ 
(مصنف ابن ابی شیبہ جلد:۴ ص:۳۳۶)

اور یہ بات بھی یقیناً آپ میں سے چند لوگوں کے علم میں ہو گی کہ جب مدائن فتح ہوا اور مال غنیمت مدینہ منورہ پہنچا۔۔۔ مالِ غنیمت میں غلام اور لونڈیاں بھی تھیں، ان لونڈیوں میں ایک شہزادی تھی جس کانام شاہ جہان تھا۔ امیر المومنین سیدنا فاروق اعظمؓ نے یہ لونڈی سیدنا حسین ؓ   کو مرحمت فرمائی۔۔۔ سیدنا علیؓ نے اس کا نام شاہ جہان کے بجائے شہر بانو تجویز فرمایا۔ اسی شہر بانو کے بطن سے سیدنا زین العابدینؒ پیدا ہوئے جن کی نسل سے تمام حسینی سید آج دنیا میں موجود ہیں۔ 
(اصول کافی:۲۹۶)

میں دردمندانہ گزارش کروں گا کہ امیر المومنین سیدنا فاروق اعظم ؓ کے دور خلافت میں جہاد کے بعد جو مال غنیمت آیا۔۔۔۔ اس میں ایک لونڈی سیدنا حسینؓ کو دی گئی جس سے زین العابدین پیدا ہوئے، کربلا میں یہی اکیلے زندہ بچے تھے اور آج تمام حسینی سید انہی کی نسل میں سے ہیں۔۔۔ سوال میرا یہ ہے کہ اگر سیدنا فاروق اعظم ؓ کی خلافت غصب شدہ تھی۔ تو ان کے دور میں جہاد کیسا؟ پھر مال غنیمت میں سے لونڈی کا وصول کرنا کیوں؟ یہ کیسے جائز ہو گیا؟ حسینی سیدوں کی مجبوری ہے کہ وہ سیدنا فاروق اعظم ؓ کو مخلص مومن مانیں اور ان کی خلافت کو برحق تسلیم کریں۔


پہلے دونوں خلفاء کی طرح سیدنا حسین ؓ نے خلیفہ ثالث سیدنا عثمان ذوالنورینؓ کے ہاتھ پر بھی خلافت کی بیعت کی تھی۔ سیدنا عثمان ؓ بھی اپنے پیش رو خلفاء کی طرح ان سے محبت وشفقت کا معاملہ فرماتے۔۔۔ ویسے بھی سیدنا عثمان ؓ ان کے رشتے میں خالو لگتے تھے۔ 


باغیوں نے جب امیر المومنین سیدنا عثمانؓ کے گھر کا محاصرہ کر لیا تھا تو سیدنا علیؓ نے اپنے دونوں بیٹوں (سیدنا حسن ، سیدنا حسینؓ ) سے فرمایا کہ اپنی اپنی تلواریں اور ہتھیار سنبھال لو اوراپنے خالو کے گھر کے دروازے پر پہریدار بن جاؤ۔ مگر باغی گھر کی عقبی دیوار پھلانگ کر گھر کے اندر گھس گئے۔۔۔ سب تدبریں رائیگاں گئیں اور امیر المومنین شہید کر دئیے گئے۔


سیدنا حسین ؓ نے اپنے برادر بزرگ کے ہمراہ سیدنا امیر معاویہ ؓ کے ہاتھ پر بیعت خلافت کی تھی۔
 















(رجال کشی ص:۱۰۱)

جب کچھ لوگوں نے سیدنا حسین ؓ کو مجبور کیا کہ آپ معاویہ ؓ کی بیعت توڑ دیں تو انہوں نے فرمایا: 
(انا قد بایعنا وعاھدنا ولا سبیل الی نقض بیعتنا(  (الاخبار الطوال ص:۲۲۰)
ہم معاویہ ؓ کی بیعت کر چکے ہیں اور ان سے عہد کر چکے ہیں، لہٰذا ہمارے لیے بیعت توڑنے کا کوئی راستہ نہیں ہے۔ 


سیدنا معاویہ ؓ ،حسنین کریمین ؓ سے حسن سلوک سے پیش آتے۔ محبت والفت کے جذبات رکھتے۔ ان کو اپنے دربار میں خصوصی نشستوں پر جگہ دیتے اور وظائف وہدایاسے نوازتے۔

علامہ ابن کثیر ؒ نے لکھا ہے کہ:


سیدنا حسین ؓ کبھی اکیلے اور کبھی برادر بزرگ سیدنا حسن ؓ کے ساتھ ہر سال  سیدنامعاویہ ؓ کے ہاں جاتے  وہ ان کی بہت عزت افزائی کرتے اور بہت سے عطیات اور تحائف ان کو دیتے۔۔۔ سیدنا حسن ؓ کی وفات کے بعد سیدنا حسینؓ ہر سال سیدنا معاویہؓ کے پاس جاتے اور وہ ان کو بہت سے عطیات وغیرہ دیتے اور ان کی بہت عزت افزائی کرتے۔ 

(البدایہ والنہایہ جلد:۸ ص:۱۵۰)

قارئین کرام! اس  تمام بحث سے جو باحوالہ ہے  سےیہ بات واضح ہو جاتی ہے کہ نواسۂ رسول سیدنا حسین ؓ کے تعلقات خلفائے ثلاثہ کے ساتھ اور پھر سیدنا معاویہ ؓ کے ساتھ مثالی تھے۔ یہ تمام حضرات بھی اور دوسرے صحابہ کرام ؓ بھی سیدنا حسین ؓ کے ساتھ محبت بھرا سلوک رکھتے، ہر طرح سے ان کا خیال رکھتے، ان کو عزت واحترام کی نگاہ سے دیکھتے ، ان کی خدمت کرنے کو سعادت سمجھتے اور ساتھ  یہ بات بھی معلوم ہوئی کہ حسنین کریمین ؓ نے خلفائے ثلاثہ کی بیعت بھی فرمائی اور سیدنا امیر معاویہؓ کی نہ صرف بیعت کی بلکہ ان سے عطیات ، ہدایا اور وظائف بھی قبول کیے۔


یقیناً وہ رحماء بینھم کی صحیح تصویر تھے۔۔۔ یقینا سیدنا حسین ؓ عظیم بھی ہیں اور مظلوم بھی۔۔۔ عظیم اس طرح کہ سیدہ فاطمہ ؓ کا نور نظر۔۔۔۔ اور سیدنا علی ؓ کا لخت جگر ہیں۔۔۔ امام الانبیاءﷺ کے پیارا نواسہ اور راکب بردوش رسول ہیں۔۔۔ ایک سے زائد بار رحمت عالم ﷺ نے اپنا لعاب دہن ان کے منہ میں ڈالا۔۔۔ ان تمام اوصاف کے ساتھ ساتھ وہ صحابیٔ رسول کے مرتبے پر بھی فائز ہیں اور مظلوم اس لحاظ سے کہ کوفہ کے غداروں نے وفاداری سے بھرپور ہزاروں خط تحریر کرکے انہیں کوفہ آنے کی دعوت دی۔۔۔ اور پھر غداری، مکاری، دغا بازی اور بے وفائی کرتے ہوئے انہیں ان کے کنبہ کے کئی افراد کے ساتھ انتہائی بے رحمی ، بیدردی اور سفاکی سے شہید کر دیا۔

لاکھوں سلام ہوں سیدنا علی ؓ کے بہادر اور شجاع فرزند پر


لاکھوں سلام ہوں سیدنا حسن ؓ کے غیرت مند بھائی پر


اور اللہ رب العزت کی ان گنت لعنت ہو سیدنا حسین ؓ کے قاتلوں پر۔ آمین  (بشکریہ ماہنامہ ضیاء التوحید) 

یہ ایک دردناک کہانی ہے جس کے خوفناک انجام کی طرف یہ قوم انتہائی تیزی سے بڑھ رہی ہے۔ ایسا خوفناک کہ جس کے تصور سے ہی اہل نظر کانپ رہے ہیں۔ آئین پاکستان ، جس کے تحفظ کی قسم صدرِ پاکستان ، وزیر اعظم، گورنرز ، وزرائے اعلیٰ ، اراکین اسمبلی، مسلح افواج کے اراکین ، اعلیٰ عدلیہ کے جج اور ہر آئینی عہدہ رکھنے والا شخص اللہ کو حاضر وناظر جان کر اٹھاتا ہے، اسی آئین پاکستان کی شق نمبر 38(ایف) کہتی ہے۔ ‘‘حکومت جس قدر جلد ممکن ہو سکے ربا (سود) ختم کرے گا’’۔ گزشتہ روز ربا (سود) کے بارے میں آئینی درخواست مسترددکر دی گئی۔ اللہ تعالیٰ سورۃ بقرہ میں فرماتا ہے ‘‘اے ایمان والو اللہ سے ڈرو اور اگر تم واقعی مومن ہو تو سود کا وہ حصہ جو باقی رہ گیا ہے اسے چھوڑ دو، اگر تم ایسا نہ کرو گے تو اللہ اور اس کے رسول کی طرف سے اعلان جنگ سن لو۔’’ (البقرہ:۲۷۸،۲۷۹)  

یہ اعلانِ جنگ امریکہ ، حکومت پاکستان یا مسلح افواج نہیں کر رہیں، وہ قادرِ مطلق کر رہا ہے جو اعلان کرتا ہے کہ اس کی پکڑ بہت شدید ہے۔ یہ اللہ کا دستور ہے کہ وہ ہر فرد کو اس کے اختیار کے مطابق پکڑتا ہے اور اس کی استطاعت کے مطابق سزا دیتا ہے۔


سود کے معاملے میں ہماری کہانی دردناک ہے  اور ہم خوفناک انجام کی طرف بڑھ رہے ہیں۔ بانیٔ پاکستان قائدِ اعظم ؒ نے یکم جولائی 1948ء کو سٹیٹ بینک کا افتتاح کیا اور تقریر کی۔ یہ ان کی زندگی کی آخری تقریر تھی ۔ انہوں نے فرمایا:

“System of the west has created almost insoluable problems for huminity with islamic ideas of social and economic life. The economic of your reach organization in evolving banking policies compatable I shall watch with keenness the work.”

(میں بینک کے تحقیقی شعبے کے کام کو ذاتی طور پر باریک بینی سے دیکھوں گا کہ وہ ایک ایسا بینکنگ نظام وضع کریں جو اسلام کے معاشرتی اور معاشی نظام زندگی کے ہم آہنگ ہو۔ مغرب کے معاشی نظام زندگی نے انسانیت کے لیے لاینحل مسائل پیدا کیے ہیں۔)

میں نے انگریزی متن بھی درج کر دیا ہے کہ کسی کو قائد اعظم کی سود کے خلاف اس تقریر اور ان کے جذبے پر کوئی شک نہ رہے۔ اس تقریر کے تقریباً ڈھائی ماہ بعد قائد اعظم انتقال کر گئے۔ ان کے دنیا سے رخصت ہونے کے بعد سترہ سال طویل خاموشی کا زمانہ ہے۔ یوں تو ہر آئین میں اسلامی نظریاتی کونسل موجود رہی لیکن کسی کو سود کے بارے میں کبھی کوئی خیال نہ آیا۔ ایوب آمریت کے دوران 1964ء سے 1966ء تک اسلامی نظریاتی کونسل نے بینکنگ نظام کا جائزہ لیا اور اسے خلافِ اسلام قرار دیا۔ 3 دسمبر 1969ء میں کونسل نے اپنی رپورٹوں کا اعادہ کیا۔ ذوالفقار علی بھٹو کی جمہوری حکومت میں آئین میں 38(ایف) تحریر ہوئی جس میں حکومت کو یہ ذمہ داری دی گئی کہ سود کو جلد از جلد ختم کیا جائے۔ ‘‘حضرت ضیاء الحق’’ کا زمانہ آیا تو 1977ء میں سود کے بارے میں اسلامی نظریاتی کونسل سے دوبارہ رجوع کیا گیا۔ کونسل نے 25جون 1980ء کو سود کے خاتمے کے لیے ایک متبادل نظام تجویز کر دیا۔ اب ٹال مٹول شروع ہو گئی۔ ایک عالمی سیمینار بلایا گیا جس میں کونسل کی تجاویز زیرِ بحث آئیں ۔ سپریم کورٹ نے ضیاء الحق کو آئین میں ترمیم کا اختیار دیا۔ اس نے وفاقی شرعی عدالت قائم کی اور سپریم کورٹ میں شریعت اپیل بنچ بنایا لیکن سود سے محبت کا یہ عالم تھا کہ 1980ء میں بننے والی وفاقی شرعی عدالت پر یہ پابندی لگا دی گئی کہ دس سال تک مالی معاملات میں شریعت کے حوالے سے کوئی کیس نہیں سنے گی۔ اس وفاقی شرعی عدالت کے دائرہ کار کا یہ عالم تھا کہ اس کے فیصلے کے خلاف اگر ایک عام آدمی بھی سپریم کورٹ میں اپیل لے کر جائے گا تو بغیر پیشی یہ اپیل منظور ہو جائے گی اور حکم امتناعی بھی جاری ہو جائے گا۔ جیسے ہی دس سال کی پابندی ختم ہوئی تو سود کے مخالف یک دم 1990ء میں درخواستیں لے کر جا پہنچے۔ روزانہ سماعت ہوئی اور اکتوبر 1991ء میں وفاقی شرعی عدالت نے 157 صفحات کا فیصلہ تحریر کیا جس کے تحت 30جون 1992ء سے بینک کے سودی کاروبار کو حرام قرار دے دیا۔ اس وقت سودی نظام کے ایک اور پروانے نوازشریف وزیر اعظم تھے۔ وہ اس فیصلے کے خلاف فوراً سپریم کورٹ جا پہنچے۔ حکم امتناعی جاری ہوا اور ٹال مٹول شروع۔ نواز شریف اور بے نظیر کے زمانے میں کبھی بھی شریعت بنچ پورا نہیں ہونے دیا گیا۔ مشرف نواز شریف کا تختہ الٹ کر دیگر کاموں میں مصروف تھا اور اسے اندازہ تک نہ ہو سکا کہ شریعت بنچ مکمل ہے۔ یہ بنچ وجیہہ الدین احمد، خلیل الرحمن، منیر اے شیخ، مولانا مفتی تقی عثمانی اورڈاکٹر محمود احمد غازی پر مشتمل تھا۔ یہ لوگ خاموشی سے اپنی کاروائی میں مصروف رہے اور دنیا بھر سے ماہرین کو بلوا کر فیصلے کے قریب پہنچ گئے۔ فیصلے پر دستخط کا وقت آیا تو سازشیں شروع ہو گئیں۔ بنچ نامکمل کرنے کے لیے محمود احمد غازی کو سیکورٹی کونسل کا حلف اٹھوا دیا گیا۔ وہ معصومانہ طور پر اس چال کا شکار ہو گئے لیکن ایسا کرنے سے وہ جج نہ رہے۔ لیکن آئین کے مطابق تو ایک عالم دین سے بھی کام چل سکتا تھا اور بنچ مکمل رہا اور اگلے ہی دن انہوں نے فیصلہ دے دیا۔ 23دسمبر 1999ء کو پاکستان سپریم کورٹ کے فل بنچ نے ایک تاریخ ساز فیصلہ دیا اور یہ اعزاز حاصل کیا کہ تمام اسلامی ممالک میں واحد پاکستان ہے جس کی سپریم کورٹ نے سود حرام قرار دیا۔ یہ بہت طویل فیصلہ ہے جو ایک ہزار صفحات سے زیادہ ہے۔ پھر چال چلی گئی مشرف نے ایک پرائیویٹ بنک سے سپریم کورٹ میں نظر ثانی کی درخواست داخل کروائی۔ اس دوران پی سی او آ گیا۔ وجیہہ الدین اور خلیل الرحمن نے حلف نہ اٹھایا۔ قانون کے مطابق نظرثانی صرف وہی جج کر سکتے ہیں ، لیکن یہاں یہ اصول بھی توڑ دیا گیا ۔ چیف جسٹس شیخ ریاض کی سربراہی میں بنچ بنایا گیا جس نے چند صفحات پر مشتمل یہ فیصلہ تحریر کیا کہ سپریم کورٹ کا سود حرام قرار دینے کا فیصلہ کالعدم ہے۔ یہاں ایک چال چلی گئی۔ اگر فیصلہ کالعدم ہے تو اس کے مقابل میں سپریم کورٹ کو نیا فیصلہ تحریر کرنا چاہیے تھا۔ سپریم کورٹ کی تاریخ میں یہ پہلا مقدمہ ہے جسے ماتحت عدالت کو واپس بھجوایا گیا۔ مقصد صرف یہ تھا لوگوں کو واپس وہاں لے جایا جائے جہاں سے جدوجہد کا آغاز ہوا تھا۔ وفاقی شرعی عدالت میں یہ کیس 15سال سے سرد خانے میں ہے اور اگر سپریم کورٹ کا دروازہ کھٹکھٹاتا ہے تو اپیل مسترد کر دی جاتی ہے۔ 


ہمارا کام یہی ہے کہ ہم دیواروں سے سر ٹکراتے رہیں۔ ہمیں ایسا کرنے میں کوئی عار نہیں۔ ہم تو اس صف میں کھڑے ہیں جو اللہ اور اس کے رسول ﷺ کے سود کے خلاف اعلانِ جنگ کے بعد ترتیب دی جا چکی ہے۔ یہ تو ہر کسی کی مرضی اور منشا ہے کہ وہ جس طرف چاہے کھڑا ہو جائے۔ مدرسہ کھلے نہ کھلے، فیصلہ آئے یا نہ آئے، لیکن جس کو اللہ کے قادر ہونے پر یقین ہے ، اسے اس بات پر بھی یقین ہے کہ یہ جنگ اللہ نے جیتنی  ہے اور کوئی اس روئے زمین پر اتنا طاقتور نہیں جو یہ جنگ جیت سکے۔ البتہ روز ہم اس کے غضب اور غیظ کو دعوت دے رہے ہیں۔ گزشتہ چند دنوں سے کبھی اہل نظر سے ملتا تو وہ اپنے خواب سناتے، کہتے زلزلے ہیں، سونامی کی لہریں ہیں۔ اسلام آباد میں تو کچھ علاقے نظر ہی نہیں آ رہے۔ پھر استغفار کرنے لگتے، سوچتا تھا ایسا کیوں ہو گا۔ کالم تحریر کر رہا ہوں تو دس سال پہلے کا 8اکتوبر کا زلزلہ یاد آ رہا ہے۔ خوف کا ایک عالم ہے۔ بس یہی دعا دل سے نکل رہی ہے ۔ الٰہی ہم پر رحم فرما، ان لوگوں کی سزا ہم سب کو نہ دے جو تجھے للکارتے ہیں۔ جو تیرے مقابل آ کر کھڑے ہوتے ہیں۔ جو تیرے اعلانِ جنگ کے باجود بھی خوف سے نہیں کانپتے۔ ہم پر رحم فرما ، اگر تو نے ہم پر رحم نہ فرمایا تو ہم بہت بڑے خسارے میں جانے والے ہیں۔

 ‘‘بچپن کی تربیت بچپن تک جاتی ہے۔’’ یہ محاورہ ایک سو ایک فیصد درست ہے۔ یہ بات دیکھنے میں آئی ہے کہ جو نوجوان اپنے بڑوں اور بزرگوں کی خدمت اور اپنے ساتھیوں اور استاذوں کا ادب کرتے نظر آتے ہیں۔ ان کے والدین نے بچپن ہی سے اس بات کی تاکید اور اس کام کی تربیت دلسوزی سے کی ہوتی ہے۔


اسی طرح بعض نوجوان ایسے ہوتے ہیں جو انتہائی بدتمیز، بدلحاظ، منہ پھٹ، تکلیف پہنچانے والے اور کام چور ہوتے ہیں۔ جب آپ اس کے پس منظر میں جا کر دیکھیں تو پتا چلتا ہے کہ ان کے والدین نے بچپن میں ان کی تربیت کرنے، اخلاق سکھانے اور آداب بتانے پر کوئی خاص توجہ نہیں دی تھی۔  ان جوانوں کو جتنا چاہیں سمجھا لیں، وہ اپنی عادت سے جو کہ فطرتِ ثانیہ بن چکی ہوتی ہے، مجبور ہوتے ہیں۔ وہ چاہتے ہوئے بھی باز نہیں آسکتے۔


ہم روز مرہ کی زندگی میں مشاہدہ کرتے ہیں اور آپ نے بھی ایسا متعدد بار دیکھا ہوگا۔ بعض لوگ نفاست پسند ہوتے ہیں۔ منہ، دانت، ہاتھ پاؤں صاف رکھتے ہیں۔ انتہائی صاف ستھرا لباس پہنتے ہیں۔ گندگی اور میل کچیل سے کوسوں دور رہتے ہیں۔


اسی طرح بعض حضرات وخواتین کے منہ سے ہر وقت بدبو کے بھبکے آتے رہتے ہیں۔ ہاتھ پاؤں پر میل جمی رہتی ہے۔ بال بکھرے ہوتے ہیں۔ ناخنوں میں گندگی ہوتی اور کپڑے بے ڈھنگے ہوتے ہیں۔ ان کو جتنا چاہیں سمجھا لیں ، یہ وقتی طور پر قائل ہو جائیں گے، آپ کی بات مان لیں گے ، لیکن ایک دو دن بعد پھر اپنی پرانی ڈَگر پر آ جائیں گے۔ وہ کسی ملامت کی رتی بھر پروانہ کریں گے۔ تو یہ وہ تربیت اور عدم تربیت ہے جو بچپن کا قصہ ہے اور اسے اب پچپن تک جانا ہے۔


سادگی اچھی بات ہے، ہونی چاہیے۔ تکبر، نخوت اور غرور سے بچنا ضروری ہے، لیکن ایک بات یاد رکھنے کی ہے۔ وہ یہ کہ آج کل لوگوں نے، خصوصاً دیندار حضرات نے گندگی اور میل کچیل کا نام سادگی رکھ دیا ہے۔ ایسا ہرگز نہیں ہے۔ اگر آپ اسلامی تعلیمات کی روشنی میں جائزہ لیں تو معلوم ہوگا کہ خوش لباسی کو کس قدر پسند کیا گیا ہے۔ اس بارے میں آپ کے سامنے چند دلائل رکھتا ہوں۔


ایک مرتبہ چند صحابہ کرامؓ آپ ﷺ کے دولت کدے کے باہر آپ ﷺ کی آمد کے منتظر تھے۔ آپ ﷺ ان سے ملنے کے لیے جب گھر سے باہر تشریف لے جانے لگے تو پانی سے بھرے ایک چھوٹے برتن میں دیکھ کر اپنی داڑھی اور سر کے بال سنوارنے لگے۔ 


حضرت عائشہؓ یہ منظر دیکھ رہی تھیں۔ عرض کیا: ‘‘آپ تو اللہ کے رسول ہیں، آپ بھی اس كا اہتمام کر رہے ہیں۔’’ آپ نے جواب میں سمجھایا: ‘‘ ہاں جب بندہ اپنے بھائیوں سے ملنے کے لیے گھر سے نکلے تو اسے چاہیے کہ اپنا حلیہ دُرست کر لے کہ بے شک اللہ خوبصورت ہیں اور خوبصورتی کو پسند کرتے ہیں۔’’


حضرت ابن عباسؓ ایک مرتبہ قیمتی جوڑا پہنے ہوئے شہر سے گزر رہے تھے۔ راستے میں چند حضرات سے ملاقات ہو گئی ، وہ از راہِ تعجب کہنے لگے: ‘‘آپ  تو ابن عباس ہیں اور آپ نے اس طرح کا لباس پہنا ہوا ہے؟’’ ابن عباسؓ نے ان کی نظریاتی تربیت کے پیش نظر فرمایا: میں سب سے پہلے قرآن کریم سے دلیل دیتا ہوں۔


اللہ کا ارشاد ہے: ‘‘ کہو! کہ آخر کون ہے جس نے زینت کے اس سامان کو حرام قرار دیا ہے جو اللہ نے اپنے بندوں کے لیے پیدا کیا ہے۔’’ اب دوسری دلیل سنت سے دیتا ہوں: ‘‘ آپ ﷺ عید کے موقع پر حیرہ کی بنی ہوئی عمدہ چادر اوڑھتے تھے۔’’ یہ دلائل سن کر وہ حضرات بالکل مطمئن ہو گئے۔


حضرت ابو رجاؒ  فرماتے ہیں ایک موقع پر ہمارا حضرت عمران بن حصینؓ سے سامنا ہوا۔ آپ نے ریشم کی ملاوٹ سے بنی ہوئی منقش چادر اوڑھی ہوئی تھی۔ ہم نے عرض کیا: ‘‘آپ نے یہ کیسے اوڑھ لی؟’’ حضرت عمرانؓ نے فرمایا: یہ شریعت کے مزاج کے خلاف نہیں ہے۔ بے شک آپ ﷺ نے فرمایا: اللہ کو یہ بات پسند  ہےکہ جس بندے کو اُس نے نعمتوں سے نوازا ہے، اس کا اثر اس کے جسم پر نظر بھی آئے۔


ان واقعات سے اس خام خیال کی واضح نفی ہوتی ہے کہ دینداروں اور آخرت کی فکر رکھنے والوں کو اپنی صورت وہیئت اور لباس کے حسن وقبح سے بے پروا ہو کر میلا کچیلا، پراگندہ حال اور پراگندہ بال رہنا چاہیے اور صفائی ستھرائی، صورت ولباس کو سنوارنے کی فکر اور اس میں جمال پسندی گویا دنیا داری کی بات ہے۔ جو لوگ ایسی سوچ رکھتے ہیں، وہ بلا شبہ زہد وتقویٰ کی صحیح روح اور لباس کے حقیقی مقاصد سے بے خبر ہیں۔


قرآن شریف میں لباس کے درج ذیل دو مقاصد بتائے گئے ہیں: ارشادِ باری تعالیٰ ہے: ‘‘اے آدم کے بیٹو اور بیٹیو! ہم نے تمہارے لیے لباس نازل کیا ہے جو تمہارے جسم کے ان حصوں کو چھپا سکے جن کا کھولنا بُرا ہے اور جو خوشنمائی کا ذریعہ بھی ہے۔’’


غور کریں تو صرف ستر چھپانے کے لیے مختصر سا لباس کافی ہوتا ہے، مگر اللہ نے انسان کو اس سے زیادہ لباس اس لیے عطا کیا کہ اس کے ذریعے زینت وجمال حاصل کر سکے اور اپنی ہیئت کو شائستہ بنا سکے لہٰذا ایک اچھے لباس کی صفت یہ ہونی چاہیے کہ وہ ان دونوں مقاصد کو پورا کرے۔ نہ تو ایسا ناقص ہو کہ ستر پوشی کا مقصد ہی پورا نہ ہو اور نہ ایسا کم درجے کا کہ وہ بجائے زیب وزینت کے آدمی کی صورت بگاڑ دے اور دیکھنے والوں کے دلوں میں بے وقعتی پیدا کرے۔


ایک موقع پر آپ ﷺ اس حال میں باہر تشریف لائے کہ آپ ﷺ نے جو چادر زیب تن فرما رکھی تھی، اس کی قیمت ہزار درہم تھی۔ حضرت تمیم داریؓ نے ایک چادر ہزار درہم میں خریدی تھی اور آپ  اس میں نماز پڑھا کرتے تھے۔ حضرت ابن عمرؓ کے شاگردِ خاص حضرت نافعؒ فرماتے ہیں کہ آپ کبھی کبھار پانچ سو درہم کی مالیت والی مخلوط ریشم کی بنی ہوئی منقش چادر استعمال فرمایا کرتے تھے۔ حضرت عبد اللہ بن عباسؓ نے ایک کپڑا ایک ہزار درہم کا خریدا اور اسے پہنا۔


امام ابو حنیفہؒ چار سو دینار کی مالیت کی چادر پہنا کرتے تھے اور اپنے شاگردوں کو بھی عمدہ لباس کی نصیحت فرمایا کرتے تھے۔ یہی وجہ ہے کہ آپ کے شاگردِ خاص امام محمدؒ نفیس کپڑے زیب تن فرماتے تھے۔ دراصل جب کسی بندے پر اللہ کا فضل ہو تو اس کو اس طرح رہنا چاہیے کہ دیکھنے والوں کو بھی نظر آئے کہ اس پر اس کے رب کا فضل ہے۔ یہ شکر کے تقاضوں میں سے ہے۔


ایسا نہ ہو کہ امیر ہونے کے باوجود کنگلا دکھائی دے۔ آپ ﷺ نے مالک بن فضلہؓ  کو مالداری کے باوجود بہت ادنیٰ قسم کے کپڑے پہنے ہوئے دیکھا تو فرمایا: ‘‘ کیا تمہارے پاس کچھ مال ہے؟’’ انہوں نے عرض کیا: ‘‘جی ہاں!’’ آپﷺ نے پوچھا:‘‘کس نوع کا مال ؟’’  عرض کیا:‘‘مجھے اللہ نے اونٹ، گائے، بیل، بھیڑ، بکریاں، گھوڑے اور غلام باندیاں۔۔۔ غرض ہر قسم کا مال دے رکھا ہے۔ آپ ﷺ نے یہ سن کر فرمایا: ‘‘جب اللہ تعالیٰ نے تم کو مال سے نوازا ہے تو پھر اللہ کے انعام و احسان کا اثر تمہارے اوپر نظر آنا چاہیے۔’’


شاید ان ہی وجوہات کی بنا پر فقہاء عمدہ لباس کو درجہ مستحب میں قرار دیتے ہیں۔ فتاویٰ شامی میں ہے: عادتِ الٰہیہ یہ ہے کہ عوام کی دینی ترقی علمائے کرام سے مربوط ومستحکم تعلق ہی میں مضمر ہے۔ علماء کی صحبت ومجالست عوام الناس کے لیے نہایت ضروری ہے۔ اس باہمی تعلق کی خوشگواری کے سلسلے میں علماء کی ظاہری صورت کی درستی ، عمدگی اور استغناء کی صورت بہت معاون رہتی ہے۔ آپﷺ نے فرمایا کرتے تھے: ‘‘تم اپنےبھائیوں کے پاس جا رہے ہو تو اپنی سواری اور لباس درست کرو، تاکہ تم لوگوں میں ممتاز رہو۔’’


ہم سمجھتے ہیں دین کا تقاضا یہ بھی ہے کہ جب دعوتِ دین کے میدان میں کام کرنے والے معاشرے میں جائیں تو لوگوں کے درمیان نمایاں ہوں، لیکن یہ نمایاں ہونا کسی رشک یا فخر کے طور پر نہ ہو۔ محض اس لیے کہ لوگ ان کے فقیرانہ لباس کی وجہ سے ان سے دور رہنا پسند نہ کریں۔ ان میں دوسروں کے  لیے جاذبیت اور کشش ہو، تاکہ وہ لوگوں کے دلوں میں گھر کرنے اور ان تک اپنی دعوت پہنچانے پر قادر ہو سکیں۔

حضرت عمر فاروقؓ اپنی اس خواہش کا اظہار کیا کرتے تھے کہ ‘‘میرا دل چاہتا ہے کہ قراء حضرات صاف ستھرے ، سفید کپڑے پہنا کریں۔’’ مدینہ کے علماء، صلحاء کی مستقل عادت امام مالکؒ یہ بیان کرتے تھے: ‘‘میں نے مدینہ منورہ کے جتنے فقہاء کو دیکھا ، وہ سب عمدہ لباس پہنا کرتے تھے۔’’


آج کل یہ سننے میں آتا ہے کہ عصرِ حاضر کے علماء وصلحاء اپنے اکابر واسلاف کی بودوباش کھو چکے ہیں۔ ان کے راستے سے ہٹ چکے ہیں۔ بجائے پیوند زدہ لباس پہننے کے مہنگے اور عمدہ کپڑوں میں نظر آتے ہیں۔ ہم سمجھتے ہیں اس طرح کی باتیں علمی طبقے کے لیے غیر مانوس نہیں۔


آپ ﷺ نے بھی جب وسعت ہوئی، عمدہ سے عمدہ لباس بھی زیب تن فرمایا۔ رسول اللہ ﷺ اور سلف میں حضرت فاروق اعظمؓ اور بعض دوسرے صحابہ ؓ سے جو عام حالات میں معمولی قسم کا لباس یا پیوند زدہ کپڑے استعمال کرنا منقول ہے، اس کی دو وجہ تھیں: ایک تو یہ کہ اکثر جو کچھ مال آتا وہ فقرا، مساکین اور دینی کاموں میں خرچ کر ڈالتے تھے۔ اپنے لیے باقی ہی نہیں رہتا تھا، جس سے عمدہ لباس آ سکے۔ دوسرے یہ کہ آپ مقتدائے خلائق تھے۔ اس سادہ اور سستی پوشاک کے رکھنے سے دوسرے امراء کو اس کی تلقین کرنا تھا، تاکہ عام غربا فقرا پر ان کی مالی حیثیت کا رعب نہ پڑے۔


آپ ﷺ کی سیرت، افراط وتفریط کے درمیان اعتدال کی راہ ہے۔


آپ ﷺ نے جہاں پیوند لگے کپڑے اور معمولی سوتی قسم کے لباس پہنے، وہاں آپ دوسرے ملکوں کے بنے ہوئے ایسے بڑھیا کپڑے بھی پہن لیتے تھے جن پر ریشمی حاشیہ یا نقش ونگار بنے ہوتے تھے۔


اس طرح بہت خوش نما چادریں بھی زیب تن فرماتے تھے جو اس زمانے کے خوش پوشوں کا لباس تھا۔ آپ ﷺ نے اُمت کو اپنے طرزِ عمل سے یہ تربیت دی کہ کھانے پینے کی طرح لباس کے بارے میں بھی وسعت ہے، مگر ریا ونمود اور فخر وغرور سے بچتے ہوئے عمدہ لباس پہنا جائے۔


ان ڈھیر سارے مضبوط دلائل سے ایک بات تو سو فیصد ثابت ہو گئی کہ کسی بھی کام میں سادگی اختیار کریں یا عمدگی پسند کریں، لیکن گندگی اور میل کچیل کی کسی بھی صورت اجازت نہیں دی جا سکتی ۔ پھر دین کے نام پر اس قسم کے کام کرنا اور بھی معیوب ہو جاتے ہیں۔


الغرض  بچوں کی ترتیب کی بات چل رہی تھی کہ نفاست پسندی اور گندہ مزاجی اصل میں بچپن کی تربیت اور عدم تربیت پر منحصر ہے۔


بچوں کو پھولوں سے توجیہہ دی جاتی ہے۔ شیکسپیئر نے کہا تھا:گلاب کے پھول کو کسی بھی نام سے پکارو ، وہ گلاب کا پھول ہی رہے گا۔ بچوں کی بھی یہی مثال ہے۔ پھولوں کی حفاظت کی جاتی ہے۔ بچوں کی بھی ہر طرح حفاظت کی جاتی ہے۔ ماہرین نفسیات کہتے ہیں کہ 3سے 7 سال تک کی عمر، وہ عمر ہوتی ہے، جس میں بچے نے جو کچھ سیکھنا ہوتا ہے وہ سیکھ جاتا ہے۔


اس کے بعد بچے وہ کچھ کرتے ہیں جو ان 7 سالوں میں سیکھا ہوتا ہے۔ 3سے 7 سال بچے کی عمر کا وہ زمانہ ہوتا ہے، جس میں وہ شعور کی طرف آتا ہے۔ سمجھ بوجھ کر چلنے لگتا ہے۔ وہ اچھی طرح سمجھ جاتا ہے کہ میرا گھر، میرے ماں باپ، میرے بہن بھائی اور دوسرے رشتہ دار کون کون ہیں؟


اس عمر میں تین چیزوں کا خصوصی طور پر خیال رکھا جائے: 

(۱)
اس کی جسمانی اور فزیکل تربیت پر بھرپور توجہ دی جائے۔ اچھی اور عمدہ خوراک دی جائے ، تاکہ اس کی صحیح اور اچھی نشوونما ہو سکے۔ اس کی جسمانی ساخت میں کوئی نقص اور کمی نہ رہ جائے۔

(۲)
دوسری بات روحانی اور دینی تربیت کی ہے۔ حدیث پاک کا مفہوم ہے۔ آپ ﷺ نے فرمایا: ‘‘تم سب سے پہلے اپنے بچوں کو ‘‘لا الہ الا اللہ’’ سکھاؤ۔ اپنے بچوں کی زبان کھلواؤ ‘‘لا الہ الا اللہ’’ پر۔


اسی طرح ایک دوسری حدیث میں آیا ہے: ‘‘ اللہ اللہ کہہ کر کھلواؤ۔’’ بچہ جب زبان کھولنا شروع کرے، اس کو تلقین کی جائے ، اس کو بتایا جائے ، اس کے سامنے بار بار یہ کلمات کہے جائیں تو بچہ نقل کرے گا۔ اس لیے کہ بچہ بہت زیادہ نقال ہوتا ہے۔ جو کچھ دیکھتا ہے، کرنے لگتا ہے ۔ جو کچھ سنتا ہے، وہ بولنے لگتا ہے۔


بچے کو پہلا کلمہ سکھانے کی بہت سی حکمتیں ہیں: 

ایک حکمت یہ ہے کہ ‘‘لا الہ الا اللہ’’ کی برکت سے بچے کا ایمان نہ صرف محفوظ بلکہ مضبوط ہو جاتا ہے۔ اس کی تربیت میں یہ تخم پڑ جائے گا۔ اس کے ذہن میں یہ بات راسخ اور پکی ہو جائے گی کہ میں مسلمان ہوں، میں اللہ کو ایک ماننے والا ہوں، اللہ میرا معبود ہے، میں اس کا بندہ ہوں، حالانکہ وہ معنی نہیں جانتا۔


بچے کے پیدا ہونے کے بعد جلد سے جلد اس کے کان میں اذان اور کلماتِ اقامت کہے جائیں، وہاں بھی یہی کہا اور بتایا جاتا ہے کہ اگرچہ بچہ نہیں سمجھتا ، لیکن اس کے لاشعور میں جا کر یہ بات پیوست ہو جاتی ہے۔


بچے کے کان اور آنکھ کے ذریعے جو بات جاتی ہے، وہ دل تک پہنچتی ہے۔ آنکھوں کے ذریعے جو بات دیکھتا ہے، وہ ذہن تک پہنچتی ہے۔ حدیث میں آیا ہے: ‘‘ یہ کان جو ہیں یہ دل کے لیے ‘‘قیف’’ ہیں۔ ’’قیف (پیک)’’کہتے ہیں اس پھول نما آلے کو جو ایک بوتل کے منہ پر رکھ کر دوسری بوتل سے اس میں تیل ڈالنے کے لیے اسے استعمال کرتے ہیں، اسے اُردو میں قیف کہتے ہیں، چنانچہ فرمایاکہ یہ کان جو ہے، یہ دل کے لیے قیف ہے۔ یعنی بات باہر سے آئی، اس قیف کے اندر گئی اور سیدھی دل میں اُتر گئی۔ یہ کلماتِ اذان اور کلماتِ اقامت کان سے اس نے سنے، اگرچہ اس کو شعور نہیں ، لیکن دل میں اُتر گئے۔


یہی حال آنکھوں کا ہے۔ آنکھوں سے اس نے اپنے گھر کے ماحول کو دیکھا، ذہن  پر نقش ہو گیا۔ تو آپﷺ نے فرمایا: اپنے بچوں کی زبان کھلواؤ، کون سے کلمے سے کھلواؤ گے؟ سب سے پہلے یہ سکھاؤ: ‘‘لا الہ الا اللہ’’ یعنی اللہ کے سوا کوئی دوسرا معبود نہیں۔ ماں،باپ، بھائی، بہنیں، چچا، چچی اور دیگر ایک ساتھ رہنے والے۔۔۔۔ یہ سب بچے کی تربیت میں شریک ہیں۔ بچے کی تربیت میں اپنے اپنے مرتبے کے مطابق سب کا حصہ ہے۔ اس چھوٹے بچے کے سامنے جو اپنی زبان کھول رہا ہے: ‘‘لا الہ الا اللہ’’، ‘‘اللہ، اللہ’’، ‘‘اللہ اکبر’’ اور تیسرا کلمہ جب مسلسل پڑھتے رہیں گے تو یقین رکھیے، بچہ ان کے اوپر اپنی زبان کھولے گا۔


پھر اس کے بعد وہ ہمیشہ اور پوری زندگی اسے یاد رکھے گا۔ متعدد بار ہم نے کئی لوگوں کو دیکھا جو ہر وقت چلتے پھرتے، اُٹھتے بیٹھتے، سوتے جاگتے ان کلمات کا ذکر کرتے رہتے ہیں۔ یہ دراصل ان کا بچپن کی تربیت کا اَثر ہوتا ہے۔ آپ بھی ایسا کیجیے!


تیسرا اور اہم مرحلہ بچے کی اخلاقی تربیت کا ہوتا ہے۔ اس کے لیے ضروری ہے کہ اپنے ننھے منے بچوں کو تین چیزیں لازمی سیکھائی جائیں۔ اس کا ثبوت حدیث پاک سے بھی ملتا ہے۔ آپ ﷺ نے فرمایا: ‘‘اپنی اولاد کو تین باتوں کا عادی بناؤ۔ یعنی جب وہ سنِ شعور کو پہنچنے لگیں تو تین باتیں ان کے دل میں ڈال دو، ذہن نشین کرادو اور راسخ کردو۔


پہلی چیز آپ ﷺ کی محبت۔ سب سے پہلے اپنے نبی کی محبت ان کے دلوں میں ڈالو۔ دوسری بات اہل بیت کی محبت ہے۔ بچوں کے دلوں میں اور ذہنوں میں اسے راسخ کر دو۔ اس کا آسان طریقہ یہ ہے ، انبیائے کرام علیہم السلام کے قصے انہیں سنائے جائیں۔ یہ ‘‘قصص الانبیاء‘‘ نامی کتاب سے سنائے جا سکتے ہیں۔


اس کے بعد صحابہ کرامؓ کی حکایات ہیں۔ یہ ‘‘حکایات صحابہؓ’’ نامی کتاب سے سنائے جا سکتے ہیں۔ اس کے بعد اپنے اسلاف اور بزرگوں کے واقعات ، ان کی سیرت ، ان کے کارنامے اور اسلام کے راستے میں ، اللہ کے راستے میں جو انہوں نے قربانیاں دیں، ان کا ذکر کریں۔ نیز چھوٹے چھوٹے بچے جو آپ ﷺ کے زمانے میں تھے، ان کے بڑے بڑے کارنامے ہیں اپنے بچوں کو سنائیں۔ یہ حکایات اور واقعات ان کو سنائے جائیں یا سنانے کا اہتمام کیا جائے ۔ یہ کوئی مشکل کام نہیں۔

(۳)
تیسری بات یہ ہے اپنے بچوں کو قرآن کی تلاوت کا عادی بناؤ۔ کون ہے ہم میں سے؟ کتنے ہیں ہم میں سے اس پر عمل کرنے والے؟ اپنے جتنے بھی بزرگ ہیں، اسلاف، اولیاء اللہ ہیں، اللہ کے نیک بندے ہیں، صحابہ کرامؓ ہیں، ہم سب جانتے ہیں۔۔۔ ان کے واقعات تو علیحدہ رہے، ہمارے بچوں کو ان کے نام تک معلوم نہیں۔ جب نام نہیں معلوم تو ان کی عظمت دلوں میں کیسے آئے گی۔ ان سے محبت کیسے پیدا ہو گی؟ ان کے طریقے پر عمل کرنے کی توفیق کیسے ہوگی؟ صحیح راستے پر چلنے کا جذبہ کیسے پیدا ہوگا؟


جب ہم نے ان کو ان تمام چیزوں سے غافل رکھا ہے۔ خدا نہ کرے کہ ہمارے بچے سیدھی راہ سے بھٹک جائیں۔ ٹھیک ہے آخرت میں ان سے مواخذہ ہوگا جو ہونا چاہیے، لیکن اس سے پہلے مواخذہ ہوگا ہم سے اور ماں باپ سے کہ تم نے ہماری اس امانت کو اور ہمارے اس سچے موتی کو جو تمہارے پاس ہم نے دیا تھا، بتاؤ! تم نے اس کو کیوں تباہ وبرباد کیا؟ اس کا جواب دو، وہاں سوال ہوگا۔ پہلے ہم سے سوال ہوگا ، بعد میں ان سے باز پرس ہوگی۔ اس لیے ان پھولوں کو بچایئے۔

لیجئے! کیلنڈرنے ایک اور صفحہ الٹ دیا ۔اب ۱۴۳۶ کے بجائے ۱۴۳۷ھ ہوگا ۔دنیا میں انسان کی زندگی دن کے ساعات منٹوں ،گھنٹوں ،دنوں ،ہفتوں ،مہینوں اور سالوں کی تبدیلی کے ساتھ گھٹتی چلی جارہی ہے لیکن اس کو پہچاننے کے لیے اللہ تعالیٰ نے حدود اور نشانیاں مقرر کی ہیں ۔یہ حدود ہم سورج اور چاند کے ذریعے پہچان سکتے ہیں ۔اللہ تعالیٰ نے زندگی کی اس گردش کو محسوس کرنے کے لیے دو نظاموں یعنی شمسی نظام اور قمری نظام کو دنیا میں مقرر و متعین کر کے چلا یا ہے ۔قرآن کریم میں ارشاد ربانی ہے کہ: اللہ تعالیٰ وہ ذات ہے جس نے سورج کو چمکتا ہوا اور چاند کو نورانی بنایا اور اس کے لیے منزلیں مقرر کیں تا کہ تم برسوں کی گنتی اور حساب کتاب معلو م کر لیا کرو ۔

[سورۃ یونس :۵۱]

الغرض اس آیت کی رو سے یہ بات ثابت ہوئی کہ اللہ تعالیٰ نے حساب و کتاب کے لیے دو قسم تقویم ایک شمسی تقویم اور دوسرا قمری تقویم مقرر کیا ہے، یہی وجہ ہے کہ اس شمس و قمر کی حرکت کی بنا پر دنیا میں عام طور پر دو کیلنڈر رائج ہیں ۔ایک شمسی کیلنڈر جسے عام طور پر انگریزی کیلنڈر بھی کہا جاتا ہے اور دوسرا قمری کیلنڈر جس کو اسلامی کیلنڈر کہتے ہیں ۔شمسی اور انگریزی کیلنڈر جنوری سے شروع ہو کر دسمبر پر ختم ہو جاتا ہے جبکہ قمری اور اسلامی کیلنڈر محرم سے شروع ہو کر ذی الحجہ پر اختتام پذیر ہو تا ہے ۔

ان دونوں کیلنڈروں میں ایک امر مشترک یہ ہے کہ دونوں میں بارہ بارہ مہینے ہیں ۔فرق دونوں میں یہ ہے کہ شمسی کیلنڈر کے مہینے میں 30 یا 31 دن ہوتے ہیں جبکہ قمری مہینوں کے دن 29 یا 30 ہوتے ہیں ۔قمری سال کا کوئی مہینہ 29 سے کم اور 30سے زیادہ نہیں ہوتا ۔اس کی وجہ یہ ہے کہ چاند کی منزلیں 28مقرر ہیں ۔جب مہینہ تیس کا ہو تو دو رات اور اگر انتیس کا ہو تو ایک رات چاند چھپا ہوا ہوتا ہے ۔ان منازل سے مراد و ہ مسافت ہے جو چاند ایک رات اور ایک دن میں اپنی مخصوص حرکت یا چال کے ساتھ طے کرتا ہے ۔ہر رات کو ایک منزل پر پہنچتا ہے جس سے کبھی خطا نہیں ہوتا ۔ابتدائی منزلوں میں وہ چھوٹا اور باریک نظر آتا ہے پھر بتدریج بڑا ہوتا چلا جاتا ہے حتی کہ چودھویں منزل پر وہ مکمل بدر کامل ہو جاتا ہے ۔
اس کے بعد پھر وہ سکڑنا اور باریک ہونا شروع ہو جاتا ہے حتی کہ آخر میں ایک یا دو راتیں چھپا رہتا ہے اور پھر ہلال بن کر نئے مہینے کی صورت میں طلوع ہو جاتا ہے ۔
اس اسلامی کیلنڈر کو ہجری کیلنڈر بھی کہتے ہیں یہ پیغمبراسلام ﷺ کے واقعہ ہجرت کی طرف اس کی نسبت ہے ۔عربی زبان میں ہجر کے معنی چھوڑنے کے ہیں ۔اسی سے ہجرت کا لفظ ماخوذ ہے۔ ہجرت ایک اسلامی اصطلاح ہے ،ایمان کی حفاظت یا دین کی اشاعت کی غرض سے ترک وطن کرنے کو ہجرت کہتے ہیں ۔
اس عظیم الشان اسلامی تاریخی اور انقلابی واقعہ کی مناسبت سے اسلامی کیلنڈر کو موسوم کیا گیا تاکہ یہ کیلنڈر ہمیں ہمارا تشخص یا د دلاتا رہے اور ہجرت کے عبرت آمیز اور مواعظت انگیز واقعہ کی طرف ہمیں متوجہ کرے ،نبی کریمﷺ اور خلیفہ اول سیدنا ابو بکر صدیق رضی اللہ عنہ کے دور میں مسلمانوں کا اپنا کوئی مخصوص اور الگ کیلنڈر نہیں تھا اور نہ ہی اس وقت اس کا کوئی داعیہ پیدا ہو اتھا ۔اگر چہ اسلامی عبادات اور احکامات قمری حساب سے ادا کئے جاتے تھے لیکن مسلمانوں کا اپنا ایک علیحدہ کیلنڈر کا داعیہ، یہ بنا کہ خلیفہ ثانی سیدناعمر فاروق رضی اللہ عنہ کے دور میں یمن کے گورنر سیدنا ابو موسیٰ اشعری رضی اللہ عنہ نے آپ کو مشورہ دیا کہ ہمیں تمام سرکاری امور کو تاریخ کے ساتھ اندراج کرنا چاہیے ۔ایک روایت کے مطابق خلیفہ ثانی عمر فارو ق رضی اللہ عنہ کے سامنے ایک مقدمے میں بحیثیت خلیفہ ایک فائل سامنے لائی گئی جس پر نہ تاریخ درج تھی نہ سال ،نہ مہینہ تو آپ کو خیال ہوا کہ مسلمانوں کا اپنا ایک علیحدہ کیلنڈر ہونا چاہیے۔
اس غرض کی خاطر مسجد نبوی ﷺ میں کبار صحابہ کرام رضی اللہ عنھم کی ایک مجلس شورٰی بلائی گئی جس میں سب نے اپنی اپنی رائے دی ۔کسی نے کہا کہ نبی کریمﷺ کی تاریخ ولادت ،کسی نے یوم وفات سے شروع کرنے کی رائے دی ۔کسی نے کہا کہ بعثت سے شروع کیا جائے ۔اس کے علاوہ اور بھی کئی تجاویز سامنے آئیں ۔
آخر میں سیدنا علی رضی اللہ عنہ نے مشورہ دیا کہ ہم اپنے کیلنڈر کی ابتداء ہجرت سے شروع کرتے ہیں اور اس کی رائے پر سب نے اتفاق کر لیا لیکن اب مسئلہ کیلنڈر کے آغاز کا تھا کہ سنہ کس مہینے سے شروع کیا جائے ۔اس پر سیدنا عثمان رضی اللہ عنہ نے رائے دی کہ حج سے واپسی کے بعد اپنے سنہ کا آغاز کرنا چاہیے ۔کیونکہ حج سے فراغت کے بعد مسلمان اپنی نئی زندگی کا آغاز کر تے ہیں ۔سیدنا عمرفاروق رضی اللہ عنہ نے فیصلہ کیا کہ تاریخ اور سنہ کا آغاز ہجرت سے اور سال کی ابتداء محرم سے کریں اور فرمایا کہ ( اَلْھِجْرَۃُ فَرَّقَتْ بَیْنَ الْحَقِّ وَالْبَاطِلِ( ہجرت کی وجہ سے حق اور باطل کے بیچ فرق اور امتیاز قائم ہوا ۔
کیونکہ ہجرت ہی سے جمعہ اور عیدین علی الاعلان ادا کئے گئے ،اسلام کی عزت اور غلبہ کی ابتداء ہوئی ،ہجرت ہی سے اسلامی ریاست کا قیام معرض وجود میں آیا ،ہجرت مدینہ سے اخوت کا عظیم جذبہ پیدا ہوا ،ہجرت ہی سے اشاعت اسلام کی متعدد راہیں کھل گئیں ،ہجرت ہی سے ثابت ہوا کہ اسلام انفرادی نظام کے بجائے اجتماعی نظام قائم کرنا چاہتا ہے اور زندگی کے ہر شعبہ میں اجتماعی نظام کا نفاذ اس کی ترجیح ہے۔
اگرچہ عقل کا تقاضا تو یہ تھا کہ تاریخ اور سنہ ہجری کی ابتداء ربیع الاول سے ہوتی کیونکہ رسول اللہ ﷺ اسی مہینہ میں مدینہ منورہ میں تشریف لائے ۔بقول اصحاب سیرۃ ربیع الاول ۱۳ نبوی آپ قبا میں رونق افروز ہوئے لیکن پھر بھی ربیع الاول کے بجائے محرم الحرام سے اس سنہ ہجری کی ابتداء کی گئی اس لیے کہ رسول اللہ ﷺ نے ہجرت کا ارادہ اور فیصلہ اسی ماہ محرم میں فرما چکے تھے ۔انصار نے مکہ مکرمہ میں آپﷺ کے دست اطہر پر بیعت عقبہ ثانیہ کی اور حج کرکے ذی الحجہ کے آخرمیں مدینہ منورہ واپس آئے ۔رسول اکرم ﷺ نے ان کی واپسی کے چند روز بعد ہی ہجرت کا ارادہ کر لیا اور صحابہ کرام رضی اللہ عنہم کو ہجرت کی اجازت دیدی اور صحابہ کرام رضی اللہ عنہم نے آہستہ آہستہ ہجرت شروع کی ۔
اسلامی کلینڈر کے بر عکس عام طور پر کیلنڈر اور تقویم کا آغاز کسی بڑی شخصیت کی ولادت ،وفات ،قیام سلطنت یا بڑی بڑی فتوحات سے ہوا ہے ۔یہ صرف اسلام کا طرہ امتیاز ہے کہ اس کی تقویم کا آغاز واقعہ ہجرت سے ہوتا ہے ،اسلام نے اپنے دین کا نام بھی اپنے رسول کے نام پر ‘‘دین محمدی’’ نہیں رکھا بلکہ اس دین کے پیغام پر اس کا نام ‘‘اسلام’’ رکھا ۔
جو طرز حیات اور ضابطہ زندگی ہے اور جس کا مقصد اللہ تعالیٰ کے احکام کے آگے سر تسلیم خم کرنا ہے، نہ رسول اللہ ﷺ کی پیدائش سے اس کا تعلق اور نہ وفات سے ،حالانکہ یہ دونوں دنیا کے اہم ترین واقعات ہیں ۔
کیلنڈر کسی قوم کی اپنی شناخت ہوتی ہے اس سے قوم و ملت کی تاریخ وابستہ ہوتی ہے۔ ہجری کیلنڈر پر غور کیا جائے تو اس میں اکثر مہینوں کے نام وہ ہیں جو اسلامی عبادات اور مسلمانوں کی مذہبی روایات کی نشاندہی کرتے ہیں اور نا م ہی سے ان مہینوں سے متعلق عبادات اور واقعات کی طرف ذہن منتقل ہوجاتا ہے جیسے رمضان، ذی الحجہ وغیرہ ۔ 
دوسری قوموں کے جو کیلنڈر مروج ہیں وہ ان کے مذہبی افکار اور روایات کا مظہر ہیں ۔یہی حال مہینوں اور ہفتوں کے ناموں کا بھی ہے ۔مثلا sunday اور Monday کے الفاظ پر غور کیجئے ۔ان کے معنی ہیں سور ج کا دن اور چاند کا دن ۔چونکہ اہل یونان کے ہاں ایک دن سورج کی عبادت کی جاتی تھی اور ایک دن چاند کی ۔اس لیے مختلف دیوتاؤں کے نام سے دنوں کے نام ہوا کرتے تھے ،کچھ اس طرح کا معنی مہینوں کے نام کے پیچھے بھی کار فرما ہے۔ اس لئے سیدنا عمر فاروق رضی اللہ عنہ نے ان کیلنڈروں کو قبول نہیں کیا جو اس زمانے میں مروج تھے ۔پس اسلامی کیلنڈر مسلمانوں کی اپنی ایک پہچان ہے ۔
اس لیے ہمارا فرض ہے کہ اس کیلنڈر کو رواج دیں اور آنے والی نسلوں کو اس کے پس منظر اور اس کی دینی وملی حیثیت سے واقف کرائیں ، افسوس سے کہنا پڑتا ہے کہ آج کل اکثر مسلمانوں کو اپنے اسلامی کیلنڈر کے مہینوں کے نام تک یاد نہیں ۔علماء کرام نے لکھا ہے کہ ہجری کیلنڈر کے چلن کو باقی رکھنا اور اس کی ترویج کی کوشش کرنا فرض کفایہ یعنی امت کا اجتماعی فریضہ ہے ۔
قرون اولیٰ میں مسلمان اس پر عمل پیرا تھے کہ اپنے اوقات ،تواریخ اور حسابیات کے لیے اسلامی تاریخ کو باعث فخر اور طرہ امتیاز سمجھتے تھے لیکن افسوس کہ موجودہ دور میں اہل اسلام نے اسلامی تاریخ کا رواج ترک کر دیا ہے ،یہاں تک کہ اکثر حضرات کو اسلامی تاریخ تک یاد نہیں ہو تی کہ آج کون سی تاریخ ہے اور کون سا اسلامی مہینہ ہے ؟یہاں تک کہ اکثر دینی مدارس اور مساجد کا نظام و انصرام بھی انتظامی حوالے سے اسلامی تاریخ کے مطابق نہیں ہوتا سوائے دینی مدارس کے نظام تعلیم کے کہ اس کا آغاز اور اختتام اسلامی تاریخ کے مطابق ہوتا ہے۔ 
جس طرح اسلامی تہذیب و ثقافت اور تمدن آہستہ آہستہ مسلمانوں سے مفقود ہوتا ہوا نظر آتا ہے اسی طرح اسلامی تاریخ کا رواج بھی مفقودہوتا جا رہا ہے۔
اسی طرح نیا اسلامی سال منانے کا طریقہ کاربھی یہی ہے کہ عام مسلمان اسلامی سال کی عظمت سے روشناس ہو ں ،غیروں کی تقلید سے اپنا دامن چھڑا سکیں، جس کی ترغیب آج غیروں کا میڈیا بڑے موثر اندا ز اور غیر محسوس انداز سے پیش کر رہا ہے ۔ہمارے معاملات اور عبادات اسلامی تقویم اور تاریخ کے مطابق رائج کرنے کے فوائد ،ہجرت کے ثمرات سے عامۃ المسلمین کی آگہی بے حد ضروری ہے تا کہ لوگوں میں اصلاح احوال اور اصلاح معاشرہ کا جذبہ بیدار ہو اور وہ اسلامی احکامات پر تجدید عزائم کے لیے پوری کوشش کر سکیں ۔در حقیقت اسلام منانے کے بجائے اپنانے کا دین ہے یعنی اسلام عمل کا تصور پیش کرتا ہے ۔
وبااللہ التوفیق
3
اخبارواحوال
جامعہ و ملحقہ شعبہ جات کے معمولات و سرگرمیاں
انجنئیرشمس الحق آفریدی
جـامـعـہ تبـلیـغ الـقـرآن
اصلاحی بیان:
اصلاح عقائد واعمال کے ذریعے اصلاح معاشرہ جامعہ کی اولین ترجیح رہی ہے، اسی مناسبت سے 3ستمبر 2015ء بعد نماز عصر رئیس جامعہ تبلیغ القران حضرت مولانا مفتی محمد ایاز صاحب نے ‘‘اولاد کی تربیت’’ کے موضوع پر خواتین کو خطاب کیا اور آخر میں حضرت مفتی صاحب نے ناظرہ قرآن پاک کے اختتامی پروگرام میں دعا کی۔

18ستمبر 2015ء کو حضرت مولانا مفتی محمد حسین صاحب نے ماہ ذی الحجہ کے حوالے سے خواتین کو خطاب کیا۔

جامعہ کیبنات شاخوں کا وزٹ:

ستمبر 2015ء میں جامعہ کی عہدہ دار خواتین نے ، جامعہ کی مختلف بنات شاخوں کے تفصیلی دورے کیے جسمیں شاخ کے نظم ونسق ، طریقہ تدریس ، معلمات وطالبات کی حاضری اور مختلف امور کا جائزہ لیا گیا۔
بزم ادب:

16ستمبر2015ء کو جامعہ کے شعبہ اطفال کی طالبات کا بزم ادب پروگرام منعقد کیا گیا جسمیں طالبات نے مختلف موضوعات پر تقریریں کیں اور پوزیشن لینے والی طالبات میں انعامات تقسیم کیے گئے۔
بنات جامعہ تبلیغ القرآن اجتماع:
مرد حضرات کی طرح خواتین ارکان کی فکری، تحریکی اور تنظیمی تربیت اور اصلاح کی غرض سے سالانہ اجتماعات کا انعقاد ہوتا رہتا ہے۔ اس سلسلے میں یکم اکتوبر 2015ء کو بنات جامعہ تبلیغ القرآن کی دوسرا سالانہ تربیتی واصلاحی اجتماع کا انعقاد ہوا جس میں کثیر تعداد میں اراکین خواتین ، تمام بنات شاخوں کی ذمہ دار خواتین اور مدرسات  کی خواتین نے شرکت کیں۔اس اجتماع میں معاشرے میں خواتین کا کردار، خواتین کی اصلاحی، تنظیمی وتحریکی تربیتی پہلو کو اجاگر کیا گیا۔اجتماع صبح 8 بجے سے 2 بجےظہر تک جاری رہا۔
ختم قرآن پاک:

15 اکتوبر 2015ء کو جامعہ بنات میں ختم قرآن پاک پروگرام کا انعقاد کیا گیا جسمیں 16 طالبات نے  ناظرہ اورترجمہ وتفسیر قرآن پاک مکمل کیا اور نائب رئیس جامعہ مولانا ڈاکٹر حشمت  علی صافی نے  ختم قرآن کرکے اختتامی کلمات ادا کرکے دعا کی۔
شب مذاکرہ:

جامعہ اپنے شعبہ منتظمہ کے لیے اصلاحی ، فکری وتحریکی تربیت کے لیے مختلف پروگرامات کا انعقاد کرتی ہے ان میں سے ایک اصلاحی نشست شب مذاکرہ ہے جو 10 اکتوبر 2015ء کو بعد از نماز عشاء منعقد کی گئی۔ جسمیں نائب رئیس جامعہ مولانا حشمت علی صاحب نے تمہیدی کلمات ادا کیے اور رئیس جامعہ حضرت مفتی صاحب نے تربیت واصلاح ، دعوت واقامت دین کی اہمیت وطریقہ کار پر تفصیلی گفتگو کی اور آخر میں انفرادی معمولات کی نشست بھی ہوئی۔ یہ مجلس شب مذاکرہ رات 1بجے تک جاری رہی۔

افتتاح  درس قرآن:

14 اکتوبر 2015ء بعد نماز عشاء کو جامعہ میں جامعہ کے مشران ، ارکان اور اہل علاقہ کے لیے ہفتہ وارس درس قرآن کا افتتاح ہواجس میں رئیس جامعہ حضرت مفتی صاحب نے  درس قرآن کی فضیلت واہمیت پر روشنی ڈال کر سورۃ فاتحہ کا درس دیا۔ یاد رہے کہ یہ درس ہر ہفتہ بروز بدھ بعد نماز عشاء ہوتا رہے گا۔

بنات جامعہ میں بائیومیٹرک حاضری سسٹم کا اجراء:

جامعہ کے بنین کیمپس کی طرح بنات کیمپس میں بھی معلمات اور ذمہ داران کی حاضری کو بہتر بنانے کی غرض سے بائیومیٹرک حاضری سسٹم کا اجراء کیا گیا۔

دارالقرآن پنج پیر سہ روزہ اجتماع :

حسب سابق دارالقرآن میں صوبائی سطح پر 25،24،23 اکتوبر  کواصلاحی اور تربیتی اجتماع  کا انعقاد ہوا جس میں ملک بھر سے علماء ،طلباء ، عوام  اور جماعتی ارکان نے بھرپور شرکت کی۔ جامعہ تبلیغ القرآن یوسف آباد کے اساتذہ،طلباء ، تنظیمی ارکان اور خصوصاًرئیس جامعہ مفتی محمد ایاز صاحب،مولانا حشمت علی صافی اور دیگر اہم ذمہ داروں نے شرکت کی۔

درس نـظامـی
بزم ادب:

ہمارے ہاں طلبہ درس نظامی کی نصابی سرگرمیوں کے ساتھ ساتھ ہم نصابی سرگرمیوں پر بھی بھر پور توجہ دی جاتی ہے اس سلسلہ میں انجمن طلبہ جامعہ تبلیغ القرآن کے تحت 30 اگست کو پہلے جبکہ 18 اکتوبر 2015ء کو دوسرے  بزم ادب کا انعقاد ہوا جسمیں طلبہ نے شرکت کرکے مختلف موضوعات پر تقاریر کیں۔
اساتذہ اجلاس:

30 اگست 2015ء شعبہ درس نظامی کے اساتذہ کرام کا اجلاس منعقد ہوا جسمیں ماہانہ جائزہ اور تعلیمی سلیبس کے حوالے سے گفتگو ہوئی۔
تبـلیـغ الـقـرآن تـعـلیـمی سـوسـائـٹی
شاخوں کے لیے دستور العمل:
جامعہ تبلیغ القرآن کی مستقل شاخوں کے لیے ایک دستور(ضابطہ اخلاق) بنایا گیا جس کے ذریعے مدارس کے نظم وضبط کو درست کیا جائے گا۔ اس حوالے سے امیر اعلیٰ مولانا حشمت علی صاحب اور نگران  تبلیغ القرآن تعلیمی سوسائٹی قاری لقمان احمد صاحب نے اس دستور کو نافذ العمل بنانے کے لیے طے شدہ لائحہ عمل کے مطابق ستمبر اوراکتوبر کی مختلف تاریخوں میں ان مدارس کے دورے کیے۔
شعبہ اطفال میٹنگ:
تبلیغ القرآن تعلیمی سوسائٹی کے زیر نگرانی 12ستمبر کو شعبہ اطفال میں 25طلباء سے میٹنگ ہوئی جن میں طلباء کو جامعہ کے مختلف شعبہ جات میں کام  کرنے کے لیےتیار کرنے کے لئے اور دین کی عملی خدمت کے لیے ان کو ہدایات دی گئی اور ان کے لئے آئندہ پابندی سے فکری، تربیتی نشست منعقد کرنے کے لئے پروگرام طے کیا گیا۔

شعبہ اطفال ریزلٹ:
21 ستمبر کو شعبہ اطفال کے ریزلٹ ڈے میں شرکت کی گئی ، طلباء سے تربیتی گفتگو اور ان میں انعامات اور ریزلٹ کارڈ تقسیم کی گئی۔

ختم ناظرہ قرآن:
16 اکتوبر کو شعبہ اطفال کے گروپ عمر فاروقؓ میں ختم قرآن کی تقریب ہوئی جس میں 8 طلباء نے ناظرہ قرآن پاک ختم کیا۔ 

سیرت کلاس:
19 ستمبر کو سوسائٹی کے زیر نگرانی شعبہ اطفال کے طلباء کے لیے سیرت النبی ﷺ کے موضوع پر لائبریری کلاس کا انعقاد ہوا جس میں جناب مولانا عابد علی صاحب نے کلاس لیا۔

تنظیمی  سرگـرمـیاں
تربیتی کلاس:
جامعہ اپنے ارکان کی تنظیمی، تحریکی اور دعوتی تربیت کے لیے مختلف تربیتی پروگرامات کا انعقاد کرتی ہے اسی ضمن میں شعبہ تنظیم نے یونٹس کے عہدیداران کے لیے 13اکتوبر 2015ء کو بعد نماز ظہر تیسری تربیتی کلاس کا انعقادکیا ۔ جس میں رئیس جامعہ حضرت مفتی صاحب نے دعوت واقامت دین کی اہمیت ،ضرورت اور طریقہ کار پر تفصیلی گفتگو کی۔

دو ماہی ناظمین اجلاس:
5ستمبر 2015ء کو یونٹ فقیر آباد ادارہ تعلیم القرآن والسنۃ میں شعبہ تنظیم کا دو ماہی اجلاس منعقد ہوا جس میں ہر یونٹ کی مجلس عاملہ نے شرکت کی اور اجلاس کے ایجنڈا اور نکات پر مشورے وفیصلے کیے گئے۔

چار ماہی اجلاس عام:
31 اکتوبر 2015ء کو جامعہ میں حسب معمول عام وخاص اراکین کے لیے چار ماہی اجلاس منعقد ہوا جس میں کثیر تعداد میں ارکان نے شرکت کی۔اجلاس میں نائب رئیس جامعہ ڈاکٹر حشمت علی صافی صاحب نے تمہیدی کلمات ادا کیے اور تفصیلی اجلاس کا ایجنڈا بیان کیا گیا ، ساتھ ہی مفید مشورے اور فیصلے ضبط کر لیے گئے۔ جبکہ رئیس جامعہ حضرت مفتی صاحب نے ارکان کو آپس میں باہمی تعلقات ، جامعہ سے مربوط رہنے  پر سیر حاصل گفتگو کی۔
مختلف  سرگـرمـیاں
ختم قرآن:
20 ستمبر2015ء بعد نماز مغرب ورسک روڈ پر قاری امتیاز صاحب کی دعوت پر رئیس جامعہ حضرت 
مولانا مفتی محمد ایاز صاحب ومحترم وزیر موسیٰ صاحب نے ختم قرآن کے موقع پر شرکت کی جبکہ حضرت مفتی صاحب نے اختتامی بیان کرکے دعا کی۔
عید ملن  پروگرام:
جامعہ تبلیغ القرآن اپنے ارکان میں باہمی تعلقات کو سنوارنے اور اہل علاقہ میں دین کی فکر اجاگر کرنے کے لئے  مختلف پروگرامات منعقد کرتی رہتی ہے اس ضمن میں عید الاضحیٰ کے موقع پر 25ستمبر 2015ء بعد نماز مغرب جامعہ نے عید ملن  اور طعام دعوت کا اہتمام کیا، جس میں ارکان واہل علاقہ نے شرکت کی اور حضرت مفتی صاحب کی تمام  شرکاء  کے ساتھ نشست ہوئی۔
پلوسئی اجتماع میں شرکت:
4 اکتوبر 2015ء کو حلقہ پلوسئی میں تربیتی اجتماع کا انعقاد کیا گیا۔ جس میں بطور مہمان  رئیس جامعہ حضرت مولانا مفتی محمد ایاز صاحب اور محترم عادل شاہ صاحب نے شرکت کی جبکہ مفتی صاحب نے ‘‘معاشرے میں علماء کا کردار’’ کے موضوع پر خطاب فرمایا اور آخری اور مفصل خطاب شیخ الحدیث والتفسیر شیخ غلام حبیب صاحب کا ہوا۔
یونٹ انیس آباد اصلاحی بیان:
10 اکتوبر 2015ء بعد نماز مغرب حضرت مولانا مفتی محمد حسین صاحب (نائب مفتی جامعہ) نے ناظم یونٹ محترم عادل شاہ صاحب کی دعوت پر انیس آباد یونٹ میں اصلاحی بیان کیا جسمیں کثیر تعداد میں عوام نے شرکت کی۔
افتتاح درس قرآن:
12 اکتوبر 2015ء کو بریلینٹ  کالج فقیر آباد میں درس قرآن کی افتتاحی پروگرام میں قاری محمد ندیم صاحب کی دعوت پر نائب رئیس جامعہ ڈاکٹر حشمت علی صاحب نےشرکت کی اور پروگرام کے موقع پر خطاب کیا۔
خـادم ویـلفـئیـرسـوسائـٹی(KWS)
ڈیزسٹر منیجمنٹ اور فرسٹ ایڈ ٹریننگ کورس:
خادم ویلفیئر سوسائٹی نے  ریسکیو 1122کی معاونت سے رفاہِ  ہنگامی حالات سے نمٹنے کی تربیت کے لیے تین روزہ ورکشاپ  6،5،4 ستمبر 2015ء کو منعقد کی جس میں کثیر تعداد میں خادم کے رضاکاروں نے شرکت کی اور ان کو نظامتِ حادثات اور ابتدائی طبی امداد کے حوالے سےعملی تربیت دی گئی۔
چرم قربانی مہم:
خادم ویلفیئر سوسائٹی ایک رفاہی ادارہ ہے جو مختلف اوقات اور طریقوں سے عوام الناس کی فلاح وبہبود کے لیے سرگرم عمل ہے۔ اسی مناسبت سے مساکین ، بیواؤں اور یتیموں کے ساتھ تعاون کے لیے 26،25،24 ستمبر 2015ء کو خادم ویلفیئر سوسائٹی کی طرف سے چرم قربانی مہم چلائی گئی اور ساتھ ہی غرباء میں قربانی کا گوشت بھی تقسیم کیا گیا۔
خادم ٹیمز میٹنگ:
خادم ویلفیئر سوسائٹی مختلف ٹیمز کی کارکردگی بہتر بنانے کے لیے اور تفویض شدہ امور کو احسن طریقے سے نبھانے کے لیے ستمبر واکتوبر 2015ء میں مختلف اوقات میں میٹنگز منعقد ہوئیں۔
منتخب بلدیاتی ناظمین وکونسلرز صاحبان پروگرام:
خادم ویلفیئر سوسائٹی عملی رفاہِ عامہ کے ساتھ ساتھ خدمت خلق کے جذبے کو اجاگر کرنے کے لیے مختلف سیمینارز وپروگرامات وآگاہی مہم کا انعقاد کرتی رہتی ہے۔ اس ضمن میں 27 اکتوبر 2015ء کو منتخب بلدیاتی ناظمین وکونسلرز صاحبان کی کامیابی پر ان کو مبارکباد دینے، انکی حوصلہ افزائی کے لیے اور ان میں خدمت خلق کے جذبے کو ابھارنے کے لیے ایک پروگرام منعقد کیا جسمیں اہل علاقہ کے منتخب عوامی نمائندوں نے بھر پور شرکت کی۔

العلم ایـجوکیـشن سسـٹم(AES)
المکتب ایجوکیشن سسٹم سکول  وزٹ:
4ستمبر 2015ء بروز جمعہ کو رئیس جامعہ حضرت مولانا مفتی محمد ایاز صاحب، نائب رئیس ڈاکٹر حشمت علی صافی صاحب، ڈائریکٹر العلم ایجوکیشن سسٹم محترم شکیل احمد صاحب اور محترم مولانا وقار صاحب (عربی لینگویج استاد) نے المکتب ایجوکیشن سسٹم سکول حویلیاں  ایبٹ آباد کا وزٹ کیا جسمیں مذکورہ سکول کے  نظام ونصاب اور انگلش وعربی لینگوئج کورس ونصاب کا جائزہ لیا گیا۔

ہر ہدف کے لئے منصوبہ بندی


اس وقت تک ہدف حاصل نہیں کیا جا سکتا جب تک آپ اپنا ہدف واضح طور پر طے نہیں کر لیتے۔ اگر آپ کا ہدف غیر واضح اور دھندلا ہو گا تو آپ اپنے ہدف تک کبھی پہنچ نہیں پائیں گے۔ اس لیے جو کچھ آپ زندگی میں کرنا چاہتے ہیں ، اس کے بارے میں پہلے مکمل آ گاہی حاصل کریں اور اس کے مستقبل کے لئے اپنی بصیرت سے کام لے کر جائزہ لیں۔پھر تمام صلاحیتوں کو بروئے کار لاتے ہوئے اپنے ماحول کو مد نظر رکھ کر ٹھوس منصوبہ بندی کریں۔ اس کے بعد آپ کو شاندار نتائج حاصل ہونگے۔





کامیابی کے سات گُر


(۱)چھت نے کہا: ارادہ بلند رکھو۔                    (۲)پنکھے نے کہا: دوسروں کو ٹھنڈک پہنچاؤ


(۳) کھڑکی نے کہا: دنیا دیکھو۔                     (۴)کیلنڈر نے کہا: دنیا کے ساتھ قدم ملا کر چلو۔


(۵)آئینے نے کہا:قدم اٹھانے سے پہلے اس کا انجام دیکھو۔       (۶) گھڑی نے کہا:ہر لمحہ قیمتی ہے۔


(۷) دروازے نے کہا:اپنے اہداف اورمقاصد حاصل کرنے کے لئے مشکلات کو ایک طرف  دھکیل دو۔





ماحول سے امید نہ رکھیں بلکہ اپنی محنت اور صلاحیت پر بھروسہ کریں،آپ کو کبھی ماحول سے شکایت نہ ہو گی۔


کسی کام میں دیر لگانا جتنا غلط ہے،اتنا ہی غلط یہ بھی ہےکہ آپ اس کو جلد پورا کرنا چاہیں۔





ہر آدمی کو چاہیے کہ وہ اپنے لئے کوئی جائز کام اختیار کرے اور اس میں مشغول رہے کیونکہ بے کار آدمی کبھی اعلیٰ انسان نہیں بن سکتا۔





مشکل حالات آدمی کے لیے ترقی کا زینہ بن سکتے ہیں،بشرطیکہ ان سے آدمی پست ہمت نہ ہو۔





آیـات شـفاء


ہر قسم بیماری کے لئے مجرب وظیفہ


مندرجہ ذیل آیات صبح وشام 7 مرتبہ پانی پر دم کرکے مریض کو پلائیں۔


ﴝٵﱌ ﴀ ؀ﲟ؄ﴒ ﳚ ﮓ ﻬﴬ ﴤاﰱ ﺂﳢﺫ ﴝﱎ ۉڌ ؀ﲔ ؁ﱘ ﵩث؀	


(سورۃ بنی اسرائیل:۸۲)


ﯺﮪﮒ ﭢڙ ؀ﲲ صڋۇ ﴝﭑﮐ ﴝؾﱄ ﯚ ﴝڸ ﲢﴠا ﰣﳕ ﴐﳢﭝ


(سورۃ التوبہ:۱۴)


كٹ ؀ﳅﮙ ﰋ ﭖﴷﳊ ﻪڰ ﴈ خۂ ﴝﻬﴬ ﺇ ﰥ ؀ﲑﴠإﺃ ﴝﮌﴥ ﴤاﰱ ﺂﳢﮈ										(سورۃ یونس:۵۷)


ۏ ﵎ ﴂ ﰽ ؀ﶈؐ ﯳﱨ ﰖ اﲩ ءﹻﺚ ځﭑ ﴃ ﭕﮃ ﱵ؀، ﺹ ؂ﳊ؀ﭼ ﯼ ﻬﴬ ﺃﮗﺚ ؁ﴘ ﰦ آﲤ ﱐۮ ﲢﳕ ڝﴠﴔﮔ				(سورۃنحل:۶۹)


ﴝ؁ؠ؀ ﺨﯸ ﰉ ړﮟﺗ									(سورۃ شعرآء:۸۰)


ﴝﳆ ﰘ ﰒ؄ؿ ؂ﰗ ﳼﳈ؀ ﳆﱎ ﳵ ؄ٓﺛ ﴷ؂ﲫ ﴤ﯐﮵ﺚ ﰘ ﮓ ﲴۖ ؄ﳯ؀ ﮌﴥ ﴤﻬﴬﺚ ﴝ؀ﲅۖ ﱎ ۡﳭﴔ ﰧ ؄ؠ؀ځ ﴝﱑ ﴤﮓ ﯚ ﰬﺚ ؃ﴛﳒ اؗﴠﴔ ﴂ ﻝﻐ ﭙﭻﺟ											(سورۃ حٰمٓ سجدہ:۴۴)








فیثا غورث کے زرین اُصول





صحت





ادارہ





فیثا غورث اپنے وقت کا جتنا بڑا سائنس دان تھا، اس سے کہیں بڑا ریاضی دان بھی تھا۔ اس نے جیو میٹری کے قائمۃ الزاویہ سے متعلق جو نظریات پیش کیے، انہیں بعد میں کوئی ریاضی دان چیلنج نہ کر سکا۔ اس کا ایک رونگٹے کھڑے والا قول ہے کہ جسے ریاضی نہیں آتی، وہ اپنے آپ کو انسان نہ سمجھے۔ یہ شخص ایک بتی سے کئی  تراشے دکھانے والا ریاضی دان تھا۔فیثا غورث نے اپنی کامیابی اور علمیت کا راز تین باتوں میں بتایا ہے۔ 


پہلی بات یہ ہے کہ ‘‘پینے کے لیے کھلے منہ کا برتن ہونا چاہیے’’۔  جبکہ آج ہم صبح سے شام تک  کھلے برتن کی بجائے گلاس اور اس سے بھی تنگ منہ کوکا کولا پیتے ہیں ، وہ بھی پائپ بوتل میں ڈال کر پیتے ہیں، بوتل کا منہ ویسے ہی چھوٹا ہوتا ہے۔ 


دوسری بات جلیل القدر فیثا غورث نے یہ بتائی کہ‘‘ کھانے کے لیے موٹا آٹا ہونا چاہیے’’۔ آج کل بند،ڈبل روٹی، کیک بسکٹ، باقر خانی، کلچہ کے شیدائی اپنا تمام انجام سوچیں۔


 تیسری بات یہ بتائی کہ‘‘ جوتا چمڑے کا ہونا چاہیئے’’۔ 


	بظاہر یہ بڑے سادہ لیکن حقیقت میں بہت انمول اصول ہیں۔ نت نئے پکوانوں کے فیشن نے ہمارے گردوں اور جگر کا ستیاناس کر دیا ہے۔ پیزا اور سموسے جس دسترخوان پر دیکھے گئے، انہیں صبح وشام کسی نہ کسی کلینک پر حاضری دیتے ہوئے بھی دیکھا گیا ہے۔ ہیپاٹائٹس اور جسمانی دردیں تو آج ہماری پہچان بن گئی ہیں۔ اس کے ساتھ فارمی مرغی کے بے تحاشا استعمال نے لوگوں کو خونی امراض میں مبتلا کر دیا ہے، اس لیے ہر چھوٹا بڑا خونی یا بادی بواسیر کی شکایت کرتا ہے۔ فیثا غورث نے کبھی میدہ یا باریک آٹے کے متعلق سوچا بھی نہ ہوگا۔ اس میدے کی غذا کا پہلا حملہ معدہ پر ہوتا ہے ، یہیں سے معدہ بگڑتا ہے اور انسانی جسم میں شوگر کے مرض کی ابتدا ہوتی ہے۔











